
1	  

Útdráttur	  

Fjölmiðlar	  eru	  órjúfanlegur	  hluti	  af	  daglegu	  lífi	  fólks.	  Fræðimenn	  og	  foreldrar	  hafa	  lengi	  haft	  

áhyggjur	  af	  þeim	  áhrifum	  sem	  ofbeldisfullt	   efni	   í	   fjölmiðlum	  getur	  haft	  á	  hegðun	  barna	  og	  

unglinga.	  Talið	  er	  að	  þegar	  börn	   ljúki	  grunnskóla	  hafi	  þau	  séð	  yfir	  8.000	  morð	  og	  meira	  en	  

100.000	   ofbeldisverknaði	   í	   sjónvarpi.	   Meginviðfangsefni	   þessarar	   heimildaritgerðar	   er	   að	  

skoða	  hvort,	  og	  þá	  hvernig,	  ofbeldi	  í	  fjölmiðlum	  hafi	  áhrif	  á	  árásarhneigð	  barna	  og	  unglinga.	  

Einnig	   verður	   fjallað	   um	   fjölmiðlanotkun	   barna	   og	   unglinga,	   ásamt	   algengi	   ofbeldis	   í	  

fjölmiðlum.	  	  

Niðurstöður	  ritgerðarinnar	  gefa	  til	  kynna	  að	  fjölmiðlanotkun	  barna	  og	  unglinga	  er	  mikil.	  

Einnig	  er	  ofbeldi	  í	  fjölmiðlum	  mjög	  algengt.	  Ofbeldi	  í	  fjölmiðlum	  er	  einn	  þeirra	  áhættuþátta	  

sem	   geta	   valdið	   aukinni	   árásarhneigð	   barna	   og	   unglinga	   og	   hefur	   bæði	   skammtíma-‐	   og	  

langtímaáhrif.	  Ofbeldi	  í	  fjölmiðlum	  getur	  aukið	  líkamlega	  og	  munnlega	  árásarhneigð	  barna	  og	  

unglinga	   til	   skamms	   tíma,	   ásamt	   því	   að	   auka	   árásarhneigðar	   hugsanir	   og	   tilfinningar	   sem	  

tengjast	  árásarhneigðri	  hegðun.	  Það	  að	  horfa	  mikið	  á	  ofbeldisfullt	  efni	  í	  æsku	  eykur	  líkurnar	  á	  

árásargjarnri	  hegðun	  á	  fullorðinsárunum.	  Í	  ljósi	  þessara	  niðurstaðna	  er	  mikilvægt	  að	  koma	  á	  

forvörnum	  til	  þess	  að	   sporna	  við	  neikvæðum	  áhrifum	  ofbeldis	   í	   fjölmiðlum	  en	  ýmsar	   leiðir	  

eru	  mögulegar	  í	  þeim	  efnum.	  Félagsráðgjafar	  vinna	  oft	  með	  börnum	  og	  unglingum	  og	  gegna	  

því	  mikilvægu	  hlutverki	  í	  forvarnarvinnu	  með	  ungmennum.	  

Formáli	  

Sérstakar	   þakkir	   færi	   ég	   foreldrum	   og	   systrum	  mínum	   fyrir	   ómetanlegan	   stuðning	   í	   námi	  

Einnig	  vil	  ég	  þakka	  Jóhanni	  Frímanni	  fyrir	  prófarkalestur.	  

Inngangur	  

Tuttugasta	  öldin	  hefur	  oft	  verið	  kölluð	  öld	  fjölmiðlanna	  og	  eru	  fjölmiðlar	  órjúfanlegur	  hluti	  af	  

daglegu	  lífi	  fólks.	  Fyrir	  tilstilli	  fjölmiðla	  fær	  fólk	  aðgang	  að	  fróðleik	  og	  skemmtun	  en	  þar	  er	  þó	  

einnig	  oft	  efni	  sem	  börn	  og	  unglingar	  hafa	  ekki	  þroska	  til	  þess	  að	  meðtaka.	  Sjónvarp	  skipar	  

hér	   sérstakan	   sess.	   Allt	   frá	   því	   að	   sjónvarpið	   varð	   almenningseign	   hafa	   fræðimenn	   og	  

foreldrar	  haft	  vaxandi	  áhyggjur	  af	  því	  hvaða	  áhrif	  fjölmiðlar	  hafi	  á	  viðhorf	  og	  hegðun	  barna	  

og	  unglinga.	  Sérstaklega	  hefur	  fólk	  óttast	  áhrifin	  af	  ofbeldisfullu	  efni.	  Þó	  svo	  að	  ofbeldi	  hafi	  

alla	  tíð	  verið	  hluti	  af	  samfélaginu	  og	  af	  eðli	  mannsins,	  þá	  hefur	  fólk	  á	  öllum	  aldri	  aldrei	  séð	  

jafn	   mikið	   af	   ofbeldisfullu	   efni	   og	   á	   síðustu	   árum.	   Á	   hverjum	   degi	   upplifir	   fólk	   ofbeldi	   í	  

fjölmiðlum	   hvort	   sem	   það	   er	   í	   fréttum,	   kvikmyndum,	   tónlist,	   tölvuleikjum	   eða	   í	  

skemmtidagskrá	   sjónvarpsins.	   Talið	   er	   að	  þegar	   börn	   ljúka	   grunnskóla	  þá	  hafi	   þau	   séð	   yfir	  

8.000	  morð	  og	  meira	  en	  100.000	  ofbeldisverknaði	  í	  sjónvarpinu	  (Signorielli,	  2005).	  Auðvelt	  er	  

að	   hafa	   áhrif	   á	   börn	   og	   unglinga	   sem	   verja	   gjarnan	   miklum	   tíma	   fyrir	   framan	   tölvur	   og	  

sjónvörp	   og	   eru	   því	   í	   áhættuhóp	   hvað	   varðar	   áhrif	   frá	   fjölmiðlum.	   Þó	   svo	   að	   mikil	  

vitundarvakning	   hafi	   orðið	   gagnvart	   þessum	   málum	   í	   samfélögum	   nútímans	   á	   meðal	  

fræðimanna	   og	   almennings	   þá	   gera	   ekki	   allir	   sér	   grein	   fyrir	   því	   hversu	   áhrifamiklir	  

fjölmiðlarnir	  geta	  verið.	  	  

Markmið	   ritgerðarinnar	   er	   að	   varpa	   ljósi	   á	   það	   hvort,	   og	   þá	   hvernig,	   ofbeldi	   í	  

fjölmiðlum	  geti	  haft	  áhrif	  á	  árásarhneigða	  hegðun	  barna	  og	  unglinga.	  Rannsóknarspurningin	  

er:	  Hver	  eru	  áhrif	  ofbeldis	  í	  fjölmiðlum	  á	  árásarhneigð	  barna	  og	  unglinga?	  Fjallað	  verður	  um	  

áhrif	   ofbeldis	   í	   sjónvarpi,	   kvikmyndum,	   teiknimyndum,	   tölvuleikjum,	   tónlist	   og	  

tónlistarmyndböndum.	  Fjallað	  verður	  um	  þessa	  fjölmiðla	  af	  því	  að	  þetta	  eru	  þeir	   fjölmiðlar	  

sem	  börn	  og	  unglingar	  nýta	   sér	  mest.	   Í	   ritgerðinni	   verður	  ekki	   fjallað	   sérstaklega	  um	  netið	  

vegna	  þess	  að	  ógrynni	  efnis	  er	  þar	  til	  og	  telst	  það	  of	  viðamikið	  fyrir	  þessa	  ritgerð.	  Ritgerðin	  er	  

fræðileg	  samantekt	  um	  áhrif	  ofbeldis	  í	  fjölmiðlum	  á	  árásarhneigð	  barna	  og	  unglinga	  og	  greint	  

verður	   frá	   rannsóknum	   sem	   gerðar	   hafa	   verið	   á	   þessu	   efni.	   Einnig	   verður	   fjallað	   um	   það	  

hversu	   mikil	   fjölmiðlanotkun	   barna	   og	   unglinga	   er	   orðin,	   algengi	   ofbeldis	   í	   fjölmiðlum	   og	  

kenningar	   um	   áhrif	   fjölmiðla.	   Þá	   verður	   rætt	   um	   forvarnir	   og	   vinnu	   félagsráðgjafa	   með	  

börnum	   og	   unglingum	   og	   foreldrum	   þeirra,	   settar	   fram	   niðurstöður	   og	   að	   lokum	   eru	  

umræður.	   Við	   vinnslu	   þessarar	   ritgerðar	   var	   notast	   við	   ýmsar	   heimildir	   úr	   rannsóknum,	  

bókum,	   skýrslum	   og	   ritrýndum	   fræðigreinum.	   Vonast	   er	   til	   þess	   að	   niðurstöður	  

ritgerðarinnar	  stuðli	  að	  aukinni	  þekkingu	  á	  þessum	  málefnum	  á	  meðal	  þeirra	  sem	  vinna	  með	  

börnum	  og	  unglingum.	  

1 Skilgreining	  á	  ofbeldi	  og	  árásarhneigð	  	  

Ofbeldi	  getur	  verið	  margs	  konar	  en	  algengasta	  skilgreiningin	  er	   sú	  að	  ofbeldi	   felist	   í	  því	  að	  

beitt	   sé	   líkamlegu	   afli	   gegn	   öðrum	   einstaklingi.	   Líkamlegt	   ofbeldi	   getur	   til	   dæmis	   falist	   í	  

alvarlegri	  líkamsárás,	  kynferðislegu	  ofbeldi,	  nauðgun,	  ráni,	  tilraun	  til	  manndráps,	  manndrápi	  

og	  morði.	   Ofbeldi	   getur	   einnig	   verið	   andlegt.	   Andlegt	   ofbeldi	   snýst	   um	   það	   að	   gerandinn	  

lítilsvirðir	  og	  niðurlægir	  þolandann.	  Andlegt	  ofbeldi	  birtist	  í	  orðum,	  framkomu	  eða	  útilokun,	  

eins	   og	   til	   dæmis	   niðurlægjandi	   athugasemdum,	   móðgunum,	   ógnunum	   og	   hótunum	  

(Barnett,	  Miller-‐Perrin	  og	  Perrin,	  2011;	  Hoeksema,	  Fredrickson,	  Loftus	  og	  Wagenaar,	  2009).	  

Ofbeldi	   í	   sjónvarpi,	   kvikmyndum	   og	   tölvuleikjum	   er	   oft	   skilgreint	   sem	   framsetning	   á	  

einhverri	  persónu	  sem	  af	  ásettu	  ráði	  eða	  óvart	  fremur	   líkamlegt	  ofbeldi	  eða	  hefur	  vald	  yfir	  

annarri	   manneskju	   eða	   hóp	   af	   manneskjum	   og	   	   afleiðingarnar	   verða,	   eða	   ættu	   að	   verða	  

líkamleg	  meiðsl	   eða	   dauði	   (Webb,	   Jenkins,	   Browne,	   Afifi	   og	   Kraus,	   2007).	   Jafnframt	   hefur	  

ofbeldi	   í	   fjölmiðlum	   verið	   skilgreint	   sem	   félagsleg,	   árásargjörn	   líkamleg	   athöfn,	   framin	   af	  

manneskju	  þegar	  ágreiningur	  á	  sér	  stað	  (Browne	  o.fl.,	  2002).	  	  

Skilgreiningar	  á	  ofbeldi	  hafa	  þó	  verið	  taldar	  of	  þröngar	  vegna	  þess	  að	  þær	  undanskilja	  

tilfinningalegar	   og	   skaðlegar	   afleiðingar	   ofbeldis;	   slys,	   náttúruhamfarir,	   stríð,	   hungur,	  

skemmdarverk	  og	  rán	  (Anderson	  og	  Bushman,	  2001;	  Walma	  van	  der	  Molen,	  2004).	  

Stríð	  og	   stríðsárásir	   eru	  oft	   efni	   sjónvarpsþátta	  og	   tölvuleikja.	   Jafnframt	  hafa	  margar	  

kvikmyndir	  verið	  gerðar	  um	  stríð	  ásamt	  því	  að	  fólk	  sér	  það	  birtast	  í	  fréttatímum	  landans	  alls	  

staðar	  úr	   heiminum.	   Samkvæmt	   íslenskri	   orðabók	  er	   stríð	   skilgreint	   sem	   „styrjöld,	   vopnuð	  

stórátök	   þjóða	   (eða	   fjölmennra	   hópa)“	   (Íslensk	   orðabók,	   2007).	   Nákvæmari	   skilgreining	   á	  

stríði	  er	  skipulögð,	  vopnuð	  og	  oft	   langvarandi	  átök	  á	  milli	   ríkja,	  þjóða	  eða	  annarra	  aðila	  og	  

einkennist	   af	  mikilli	   árásarhneigð,	   ofbeldi,	   félagslegri	   upplausn	   og	   yfirleitt	   hárri	   dánartíðni	  

(Dinstein,	  2005).	  	  

Stundum	  getur	   ofbeldi	   verið	   drifið	   áfram	   af	   árásarhneigð.	   Árásarhneigð	   er	   skilgreind	  

sem	   ásetningur	   einstaklings	   til	   þess	   að	   skaða	   annan	   einstakling.	   Árásarhneigð	   getur	   verið	  

bæði	   andleg	  og	   líkamleg.	   Til	   dæmis	   felur	  munnleg	  árásarhneigð	   (e.	   verbal	   aggression)	  það	  

yfirleitt	   í	   sér	  að	  gerandinn	  segir	   særandi	  hluti	   við	  þolandann	  eða	   tala	  niður	   til	  hans.	  Óbein	  

árásarhneigð	   (e.	   relational	   aggression)	   felur	   í	   sér	   hegðun	   í	   þeim	   tilgangi	   að	   skaða	   aðra	  

manneskju	   en	   hegðunin	   er	   ekki	   sjáanleg	   manneskjunni	   sem	   verður	   fyrir	   henni.	   Óbein	  

árásarhneigð	  getur	  til	  dæmis	  verið	  þegar	  farið	  er	  á	  bakvið	  manneskjuna,	  eins	  og	  að	  fara	  með	  

ósannindi	   um	   hana	   til	   þess	   að	   koma	   henni	   í	   vandræði	   eða	   til	   þess	   að	   skaða	   félagsleg	  

sambönd	   hennar.	   Líkamleg	   árásarhneigð	   (e.	   physical	   aggression)	   getur	   verið	   minniháttar	  

árás,	  eins	  og	  að	  ýta	  eða	  hrinda,	   til	   aðeins	  alvarlegrar	   líkamsárásar	  eða	   slagsmála	  og	  allt	   til	  

mjög	   alvarlegrar	   og	   ofbeldisfullrar	   líkamsárásar	   sem	   getur	   leitt	   til	   alvarlegra	   áverka	   eða	  

dauða	  (Anderson	  o.fl.,	  2003).	  

2 Fjölmiðlar	  

2.1 Skilgreining	  og	  hlutverk	  

Með	  hugtakinu	  fjölmiðlar	  er	  átt	  við	  þau	  tæki	  sem	  notuð	  eru	  til	  þess	  að	  koma	  skilaboðum	  til	  

fjölda	   fólks	  samtímis.	   Ljósvakamiðlar	   senda	  skilaboð	  sín	   rafrænt	  og	  undir	  þá	   falla	   sjónvarp,	  

útvarp,	   kvikmyndir,	   geisladiskar,	   DVD-‐myndir,	   ljósmyndir	   og	   tölvuleikir.	   Prentmiðlar	   nota	  

áþreifanlegan	   hlut	   til	   þess	   að	   senda	   skilaboð	   sín	   eins	   og	   til	   dæmis	   dagblöð,	   tímarit,	  

teiknimyndasögur,	  bækur,	  bæklingar	  og	  fréttabréf	  (Petterson	  og	  Petersson,	  2005).	  Fjölmiðlar	  

hafa	  ýmiss	  konar	  hlutverk.	  Þeir	  veita	  upplýsingar,	  eru	  útskýrandi,	  fræðandi	  og	  taka	  þátt	  í	  því	  

að	  móta	  skoðun	  og	  menningu	  almennings.	  Fjölmiðlar	  veita	  einnig	  afþreyingu	  og	  skemmtun	  

og	   eru	   jafnframt	   vettvangur	   fyrir	   auglýsingar	   og	   tilkynningar	   (Garðar	   Gíslason,	   2000;	  

Menntamálaráðuneytið,	  2004).	  	  

2.2 Fjölmiðlanotkun	  barna	  og	  unglinga	  

Í	   samfélögum	  nútímans	   eyða	   börn	   og	   unglingar	   í	   auknum	  mæli	   tíma	   sínum	   í	   notkun	  

fjölmiðla	   og	   hafa	   ýmsar	   rannsóknir	   verið	   gerðar	   á	   fjölmiðlanotkun	   barna	   og	   unglinga	   og	  

aðgengi	  þeirra	  að	  fjölmiðlum	  hér	  á	  landi	  og	  erlendis.	  

Browne	  og	  Hamilton-‐Giachritsis	  (2005)	  fjalla	  í	  grein	  sinni	  um	  alþjóðlega	  rannsókn	  sem	  

gerð	  var	  á	  fjölmiðlanotkun	  barna	  og	  unglinga.	  93%	  skólabarna	  eyða	  meira	  en	  50%	  af	  frítíma	  

sínum	  í	  sjónvarpsáhorf.	  Í	  Englandi	  til	  dæmis	  eru	  46%	  barna	  með	  sjónvarp	  í	  svefnherbergi	  sínu	  

og	  aðeins	  43%	  foreldra	  fylgjast	  með	  og	  reyna	  að	  koma	  í	  veg	  fyrir	  það	  að	  barnið	  sitt	  horfi	  á	  

óviðeigandi	  efni.	  	  

Aðrar	  rannsóknir	  hafa	  sýnt	  hversu	  algengir	  fjölmiðlar	  eru	  á	  heimilinu.	  Þrjár	  bandarískar	  

rannsóknir	   leiddu	   í	   ljós	  að	  næstum	  allar	   fjölskyldur	  eiga	  að	  minnsta	  kosti	  eitt	  sjónvarp,	  eitt	  

myndbandstæki	  eða	  DVD-‐spilara	  og	  meirihlutinn,	  eða	  78%,	  eru	  áskrifendur	  af	  kapalsjónvarpi	  

eða	   gervihnattasjónvarpi.	   Að	   auki	   hafa	   sjö	   af	   hverjum	   10	   barna	   fjölskyldum	   leikjatölvu	   á	  

heimilinu.	  Meirihluti	   bandarískra	   barna	   er	  með	   sjónvarp	   í	   svefnherbergi	   sínu,	   þar	   á	  meðal	  

30%	   barna	   á	   aldrinum	   núll	   til	   þriggja	   ára.	   Líkurnar	   á	   því	   að	   börn	   séu	   með	   sjónvarp	   í	  

svefnherbergi	  sínu	  aukast	  eftir	  því	  sem	  þau	  verða	  eldri.	  Einnig	  er	  nokkuð	  algengt	  að	  börn	  hafi	  

aðgang	  að	  leikjatölvum	  í	  herbergjum	  sínum	  eða	  um	  40%.	  Talið	  er	  að	  börn	  eyði	  meiri	  tíma	  í	  

afþreyingarmiðla	  en	  aðrar	  athafnir	  að	  undanskildum	  skóla	  og	  svefni.	  Að	  meðaltali	  eyða	  börn	  

um	  það	  bil	  fjórum	  klukkustundum	  á	  dag	  fyrir	  framan	  sjónvarpið.	  Klukkustundafjöldinn	  er	  hins	  

vegar	  oft	  mikið	  hærri	  hjá	  sumum	  börnum.	  Til	  dæmis	  leiddi	  önnur	  rannsókn	  í	  ljós	  að	  um	  25%	  

sjöttu	  bekkinga	   í	  Bandaríkjunum	  eyða	  meira	  en	  40	  klukkustundum	   í	   sjónvarpsáhorf	  á	  viku,	  

sem	  gerir	  um	  sex	  klukkustundir	  á	  dag.	  Klukkan	  10	  á	  laugardagsmorgnum	  eru	  um	  60%	  barna	  í	  

Bandaríkjunum	   á	   aldrinum	   sex	   til	   11	   ára	   að	   horfa	   á	   sjónvarpið	   (Rideout,	   Vandewater	   og	  

Wartella,	  2003).	  

Bandarískar	   rannsóknir	   á	   tölvuleikjanotkun	   ungmenna	   hafa	   leitt	   í	   ljós	   að	   börn	   á	  

skólaaldri	  eyða	  um	  það	  bil	  sjö	  til	  níu	  klukkustundum	  á	  viku	  í	  tölvuleikjanotkun.	  Bætist	  þessi	  

tími	   við	   þann	   tíma	   sem	   börn	   og	   unglingar	   horfa	   á	   sjónvarp.	   Ofbeldisfullir	   tölvuleikir	   eru	  

vinsælastir	   á	   meðal	   nemenda	   (Anderson,	   Gentile	   og	   Buckley,	   2007).	   Alþjóðleg	   rannsókn	   í	  

Bretlandi	  á	  fólki	  á	  aldrinum	  sex	  til	  65	  ára	  leiddi	  í	  ljós	  að	  börn	  og	  unglingar	  eru	  líklegust	  til	  þess	  

að	  spila	  tölvuleiki	  þar	  sem	  100%	  sex	  til	  10	  ára	  barna,	  97%	  11	  til	  15	  ára	  barna	  og	  82%	  16	  til	  24	  

ára	  unglinga	  spila	  tölvuleiki.	  61%	  barna	  á	  aldrinum	  sex	  til	  10	  ára,	  55%	  barna	  á	  aldrinum	  11	  til	  

15	  ára	  og	  81%	  unglinga	  á	  aldrinum	  16	   til	   24	  ára	   spila	   tölvuleiki	   á	  hverjum	  degi	   (Pratchett,	  

2005).	  	  

Á	   Íslandi	   hefur	   Dr.	   Þorbjörn	   Broddason,	   prófessor	   í	   félagsfræði	   staðið	   fyrir	  

langtímarannsókninni	  Börn	  og	  sjónvarp	  á	  Íslandi.	  Rannsóknin	  var	  gerð	  í	  sjö	  lotum	  á	  árunum	  

1968	  til	  2009	  og	  var	  markmið	  hennar	  að	  varpa	  ljósi	  á	  fjölmiðlanotkun	  barna	  og	  unglinga	  hér	  á	  

landi.	  Rannsóknin	  var	   lögð	  fyrir	  nemendur	  á	  aldrinum	  10	  til	  16	  ára	   í	  völdum	  grunnskólum	  í	  

Reykjavík,	   á	   Akureyri	   og	   í	   Vestmannaeyjum.	   Árið	   2003	   tóku	   786	   nemendur	   þátt	   í	  

rannsókninni	  og	  árið	  2009	  voru	  þátttakendur	  2876	  talsins	  (Þorbjörn	  Broddason,	  2004).	  

Árið	   2003	   voru	   66%	   ungmenna	   með	   sjónvarp	   í	   svefnherbergi	   sínu,	   52%	   voru	   með	  

leikjatölvu	   og	   26%	   voru	   með	   DVD-‐spilara.	   Sama	   ár	   horfðu	   40%	   ungmenna	   venjulega	   eða	  

mjög	   oft	   ein	   á	   sjónvarpið	   og	   23%	   þeirra	   horfðu	   venjulega	   eða	  mjög	   oft	   á	   sjónvarpið	  með	  

fjölskyldunni.	   Þessar	   tölur	   hafa	   breyst	  mikið	   á	  milli	   ára	   og	   athyglisvert	   er	   að	   á	   árinu	   1968	  

horfðu	  aðeins	  2%	  ungmenna	  venjulega	  ein	  á	  sjónvarpið	  og	  um	  90%	  horfðu	  venjulega	  á	  það	  

með	  fjölskyldunni.	  Árið	  2009	  voru	  65%	  ungmenna	  með	  sjónvarp	  í	  svefnherbergi	  sínu	  og	  voru	  

að	   meðaltali	   þrjú	   sjónvörp	   á	   hverju	   heimili.	   Árið	   2009	   áttu	   67%	   ungmenna	   fartölvu	   eða	  

borðtölvu.	   Árið	   2003	   eyddu	   íslensk	   ungmenni	   að	   meðaltali	   um	   13	   klukkustundum	   og	   níu	  

mínútum	  í	  það	  að	  horfa	  á	  sjónvarp	  í	  viku	  hverri.	  Það	  gerir	  um	  tvær	  klukkustundir	  á	  dag	  sem	  

eytt	  er	   í	   sjónvarpsáhorf.	  Langtímarannsóknin	  Börn	  og	  sjónvarp	  á	   Íslandi	   leiddi	  það	   í	   ljós	  að	  

sjónvarpsáhorf	   hefur	   vaxið	   jafnt	   og	   þétt	   frá	   árinu	   1968	   og	   börn	   og	   unglingar	   hafa	   mun	  

greiðari	  aðgang	  að	  afþreyingarmiðlum	   inni	   í	   svefnherbergi	   sínu	  en	  áður.	  Einnig	  er	   töluverð	  

aukning	  á	  því	  að	  börn	  og	  unglingar	  horfi	  frekar	  ein	  á	  sjónvarpið	  en	  með	  fjölskyldunni	  (Kjartan	  

Ólafsson	   og	   Þorbjörn	   Broddason,	   2001;	   Þorbjörn	   Broddason,	   2004;	   Þorbjörn	   Broddason,	  

2006;	  Þorbjörn	  Broddason,	  Kjartan	  Ólafsson	  og	  Sólveig	  Margrét	  Karlsdóttir,	  2009;	  Þorbjörn	  

Broddason,	  Kjartan	  Ólafsson	  og	  Sólveig	  Margrét	  Karlsdóttir,	  2010).	  	  

Árið	  2007	  var	  gerð	  íslensk	  rannsókn	  á	  tölvuleikjanotkun	  íslenskra	  ungmenna	  í	  tveimur	  

efstu	  bekkjum	  grunnskóla	  og	  í	  framhaldsskóla.	  Þátttakendur	  voru	  595	  talsins	  á	  aldrinum	  14	  

til	   20	   ára.	   Niðurstöður	   rannsóknarinnar	   leiddu	   í	   ljós	   að	   68%	   nemenda	   spila	   tölvuleiki	   á	  

hverjum	  degi.	  Ofbeldisfullir	   leikir,	   til	   dæmis	   skotleikir	   eru	   vinsælastir	   á	  meðal	  nemenda	  og	  

strákar	   spila	   meira	   en	   stelpur.	   Þá	   viðurkenndu	   13%	   ungmenna	   að	   spila	   of	   mikið	   af	  

tölvuleikjum	  og	  jafnframt	  viðurkenndu	  4%	  að	  þátttaka	  þeirra	  ylli	  þeim	  vandræðum.	  Þá	  kom	  

einnig	  í	   ljós	  að	  þeir	  sem	  töldu	  sig	  eiga	  við	  tölvuleikjavanda	  að	  stríða	  spiluðu	  lengur	  og	  mun	  

frekar	   ofbeldisfulla	   leiki	   (Guðmundur	   Skarphéðinsson,	   Daníel	   Þór	   Ólason,	   Soffía	   Elísabet	  

Pálsdóttir	  og	  Sigurgrímur	  Skúlason,	  2007).	   

Tónlist	   er	   talin	   gegna	   mikilvægu	   hlutverki	   í	   félagsmótun	   barna	   og	   unglinga.	   Það	   að	  

hlusta	  á	  vinsæla	  tónlist	  er	  talið	  af	  samfélaginu	  vera	  hluti	  af	  því	  að	  vaxa	  úr	  grasi.	  Tónlist	  veitir	  

skemmtun	  og	  hvíld	   frá	  vandamálum	  ásamt	  því	  að	  vera	   leið	   til	  þess	  að	  draga	  úr	   spennu	  og	  

leiðindum.	  Rannsóknir	  hafa	  til	  dæmis	  leitt	  í	  ljós	  að	  unglingar	  hlusta	  á	  vinsæla	  tónlist	  til	  þess	  

að	   takast	   á	   við	   einsemd	   og	   til	   þess	   að	   ná	   stjórn	   á	   tilfinningum	   og	   hugarástandi	   sínu.	  

Rannsókn	   í	   Bandaríkjunum	   á	   átta	   ára	   til	   18	   ára	   börnum	   og	   unglingum	   leiddi	   í	   ljós	   að	   á	  

venjulegum	  degi	  hlusta	  85%	  þeirra	  á	  tónlist.	  Tíminn	  sem	  börn	  eyða	  í	  það	  að	  hlusta	  á	  tónlist	  er	  

allt	  frá	  einum	  og	  hálfum	  klukkutíma	  upp	  í	  tvo	  og	  hálfan	  klukkutíma	  á	  dag.	  Rannsóknin	  leiddi	  

einnig	   í	   ljós	  að	  98%	  níu	  ára	  til	  12	  ára	  barna	  hlusta	  á	  vinsæla	  tónlist,	  72%	  hlusta	  eiginlega	  á	  

hverjum	  degi	  eða	  á	  hverjum	  degi	  (Rideout,	  Foher	  og	  Roberts,	  2010).	  

Rannsóknir	  á	  því	  hversu	  mikið	  börn	  og	  unglingar	  horfa	  á	  tónlistarmyndbönd	  hafa	  verið	  

gerðar	  bæði	  í	  Bandaríkjunum	  og	  í	  Evrópu	  (Henry	  J.	  Kaiser	  Family	  Foundation,	  2003;	  Kaestle,	  

Halpern,	   og	   Brown,	   2007;	   Van	   den	   Bulck	   og	   Beullens,	   2005).	   Rannsókn	   á	   níu	   til	   12	   ára	  

bandarískum	   börnum	   sýndi	   að	   75%	   þeirra	   horfðu	   á	   tónlistarmyndbönd	   og	   60%	   þeirra	  

sögðust	  horfa	  frekar	  mikið	  eða	  mjög	  mikið	  á	  þau.	  62%	  horfðu	  á	  tónlistarmyndbönd	  daglega	  

og	  7%	  horfðu	  á	  tónlistarmyndbönd	  áður	  en	  þau	  héldu	  af	  stað	  í	  skólann	  (Roberts,	  Christenson	  

og	   Gentile,	   2003).	   Árið	   2003	   gerði	   The	   Kaiser	   Family	   Foundation,	   sem	   einbeitir	   sér	   að	  

heilbrigðismálum	   í	   Bandaríkjunum,	   ásamt	   alþjóðlegum	   heilbrigðisyfirlýsingum,	   könnun	   á	  

meðal	  16	   til	   24	  ára	  ungmenna.	  Könnunin	   leiddi	   í	   ljós	  að	  þrjú	  ungmenni	  af	  hverjum	   fjórum	  

horfðu	  á	  tónlistarstöðina	  MTV,	  58%	  horfðu	  á	  hana	  að	  minnsta	  kosti	  einu	  sinni	  í	  viku	  og	  20%	  

horfðu	  á	  hana	  í	  meira	  en	  klukkutíma	  á	  dag	  (Henry	  J.	  Kaiser	  Family	  Foundation,	  2003).	  	  

Erlendar	   og	   íslenskar	   rannsóknir	   sýna	   að	   börn	   og	   unglingar	   eyða	   miklum	   hluta	   af	  

frítíma	   sínum	   í	   sjónvarpsáhorf.	   Algengt	   er	   að	   ungmenni	   hafi	   aðgang	   að	   sjónvarpi	   og	  

leikjatölvum	   í	   svefnherbergjum	   sínum,	   sem	   gerir	   foreldrum	   erfiðara	   að	   fylgjast	   með	  

fjölmiðlanotkun	   þeirra,	   ásamt	   því	   að	   erfiðara	   er	   að	   fylgjast	   með	   því	   efni	   sem	   birtist	   í	  

fjölmiðlunum.	  Í	  Bandaríkjunum	  eyða	  börn	  og	  unglingar	  fjórum	  til	  fimm	  klukkustundum	  á	  dag	  

í	   sjónvarpsáhorf.	   Á	   Íslandi	   er	   tíminn	   þó	   nokkru	   minni	   eða	   um	   tvær	   klukkustundir	   á	   dag.	  

Tölvuleikir	   eru	   vinsælir	   á	   meðal	   barna	   og	   unglinga.	   Meirihluti	   barna	   og	   unglinga	   spilar	  

tölvuleiki	   á	   hverjum	   degi	   og	   skotleikir	   eru	   vinsælastir.	   Það	   að	   hlusta	   á	   tónlist	   og	   horfa	   á	  

tómyndbönd	  er	  einnig	  mjög	  vinsæl	  afþreying	  á	  meðal	  barna	  og	  unglinga.	  

2.3 Algengi	  ofbeldis	  í	  fjölmiðlum	  

Rannsóknir	   á	   bandarísku	   sjónvarpsefni	   hafa	   sýnt	   hversu	   algengt	   ofbeldisefni	   er.	   Um	  

61%	   sjónvarpsþátta	   innihéldu	   ofbeldi	   en	   aðeins	   4%	   efni	   sem	   er	   á	   móti	   ofbeldi.	   Í	   45%	  

þáttanna	   komst	   sá	   sem	   beitti	   ofbeldinu	   upp	  með	   það,	   að	   auki	   var	   í	   71%	   atriða	   ekki	   nein	  

gagnrýni	   á	   ofbeldið	   eða	   samviskubit	   yfir	   því.	   Jafnframt	   var	   ofbeldið	   tengt	   við	   kímni	   og	  

gamansemi	  í	  42%	  tilvika.	  Ofbeldi	  með	  vopnum	  var	  sýnt	  í	  54%	  þátta	  og	  í	  39%	  tilvika	  var	  það	  

framkvæmt	  af	  aðlaðandi	  og	  myndarlegu	  fólki	  (Browne	  og	  Hamilton-‐Giachritsis,	  2005).	  	  

Engar	  nýlegar	  rannsóknir	  eru	  til	  um	  algengi	  ofbeldis	  í	  fjölmiðlum	  hér	  á	  landi.	  Árið	  1996	  

vann	   Hilmar	   Thor	   Bjarnason	   skýrslu	   fyrir	   umboðsmann	   barna	   um	   framboð	   ofbeldisefnis	   í	  

íslensku	  sjónvarpi.	  Skoðað	  var	  hversu	  oft	  Ríkissjónvarpið,	  Stöð	  2,	  Sýn	  og	  Stöð	  3	  sjónvörpuðu	  

kvikmyndum	  sem	  bannaðar	  voru	  börnum	  yngri	  en	  12	  eða	  16	  ára	  fyrir	  klukkan	  22	  á	  kvöldin.	  

Tímabilið	  var	   frá	  2.	   til	  14.	  september	  1996.	  Alls	  voru	  14	  kvikmyndir	  sýndar	  á	  þessu	  tímabili	  

sem	   bannaðar	   voru	   börnum	   (Hilmar	   Thor	   Bjarnason,	   1996).	   Erfitt	   er	   að	   meta	   þessar	  

niðurstöður	   í	   samanburði	   við	   áðurgreindar	   niðurstöður	   erlendra	   rannsókna,	   þar	   sem	   þær	  

fjalla	  að	  mestu	   leyti	  um	  hlutfall	  af	   sýndu	  sjónvarpsefni.	  Það	  má	  þó	  sjá	  að	  árið	  1996	  var	  að	  

meðaltali	  ein	  ofbeldisfull	  kvikmynd	  sýnd	  á	  dag	  í	  íslensku	  sjónvarpi	  fyrir	  klukkan	  22	  á	  kvöldin.	  

Á	  þessum	  tíma	  hafa	  börn	  og	  unglingar	  því	  haft	  greiðan	  aðgang	  að	  ofbeldisfullu	  sjónvarpsefni.	  	  

Ofbeldisfullt	   efni	   í	   kvikmyndum	   er	   einnig	  mjög	   algengt.	   Rannsókn	   á	   855	   tekjuhæstu	  

kvikmyndunum	   frá	  árunum	  1950	   til	   2006	   leiddi	   í	   ljós	  að	   í	  89%	  kvikmyndanna	  var	  efni	   sem	  

innihélt	  ofbeldi	  (Bleakley,	  Jamieson	  og	  Romer,	  2012).	  

Á	   undanförnum	   árum	   hafa	   tölvuleikir	   orðið	   sífellt	   vinsælli	   á	   meðal	   ungs	   fólks.	  

Rannsóknir	  benda	  til	  þess	  að	  meirihluti	  vinsælla	  tölvuleikja	  séu	  í	  eðli	  sínu	  mjög	  ofbeldisfullir,	  

þar	   sem	   gróf	   fjöldamorð	   eru	   ein	   helsta	   aðferðin	   til	   þess	   að	   vinna	   leikinn	   (Bartholow	   og	  

Anderson,	  2002).	  Talið	  er	  að	  tölvuleikir	  innihaldi	  ofbeldisfullt	  efni	  í	  allt	  að	  89%	  til	  94%	  tilvika	  

(Anderson	  o.fl.,	  2003;	  Huesmann	  og	  Taylor,	  2006).	  	  

Ofbeldi	  er	  oft	  stór	  þáttur	  í	  teiknimyndum.	  Tíðni	  ofbeldis	  í	  teiknimyndum	  er	  hærri	  en	  í	  

leiknum	  gaman-‐	  og	  dramatískum	  kvikmyndum.	  Afleiðingin	  verður	  því	  sú	  að	  börn	  eru	  líklegri	  

til	  þess	  að	  horfa	  á	  ofbeldisfullt	  efni	  á	  laugardagsmorgnum	  en	  á	  kvöldin	  á	  milli	  klukkan	  20	  og	  

23.	   Talið	   er	   að	   um	   69%	   af	   því	   efni	   sem	   ætlað	   er	   börnum	   undir	   13	   ára	   aldri	   innihaldi	  

ofbeldisfull	   atriði.	   Ofbeldisefni	   í	   teiknimyndum	   sýnir	   oft	   minniháttar	   meiðsl,	   afleiðingar	  

ofbeldisins	  eru	  sjaldan	  sýndar	  og	  dauði	  er	  sjaldan	  sýndur.	  Það	  verður	  til	  þess	  að	  oft	  er	  litið	  á	  

ofbeldið	  sem	  óraunverulegt	  og	  líklegra	  er	  að	  börn	  verði	  ónæm	  fyrir	  því	  ofbeldi	  sem	  þau	  sjá	  

(Kirsh,	  2006;	  Þingskjal	  798,	  2002-‐2003).	  	  

Textar	   í	   lögum	  eru	  nú	  orðnir	  mun	  árásarhneigðari,	  meira	  ögrandi	  og	  ofbeldisfyllri	   en	  

áður	  fyrr.	  Athyglinni	  hefur	  verið	  beint	  mest	  að	  rapptónlist,	  rokktónlist	  og	  þungarokkstónlist	  

en	  slík	  tónlist	  er	  vinsæl	  á	  meðal	  unglinga.	  Fáar	  rannsóknir	  hafa	  þó	  verið	  gerðar	  á	  því	  hversu	  

mikið	  ofbeldi	  birtist	   í	   textum	   í	   vinsælum	   lögum.	  Þær	   fáu	   rannsóknir	   sem	  gerðar	  hafa	  verið	  

hafa	  einbeitt	  sér	  að	  tónlistarmyndböndum	  (Calvert	  og	  Wilson,	  2011).	  Talið	  er	  að	  um	  11,5%	  til	  

allt	  að	  53%	  tónlistarmyndbanda	  innihaldi	  ofbeldisfullt	  efni	  (American	  Academy	  of	  Pediatrics,	  

2009;	  Rideout,	  o.fl.	  2010).	  

Algengi	  ofbeldis	  í	  fjölmiðlum	  sem	  börn	  og	  unglingar	  notast	  oft	  við	  er	  frá	  53%	  til	  allt	  að	  

94%,	  þar	  sem	  tölvuleikir	  eru	  líklegastir	  til	  þess	  að	  innihalda	  ofbeldisfullt	  efni.	  Ofbeldið	  er	  þá	  

gjarnan	   tengt	   við	   gamansemi	   og	   er	   þeim	   sem	   beitir	   ofbeldinu	   sjaldan	   refsað	   fyrir	   það,	  

jafnframt	   er	   ofbeldið	   sjaldan	   gangrýnt.	   Fáar	   rannsóknir	   hafa	   verið	   gerðar	   hér	   á	   landi	   um	  

algengi	  ofbeldis	  í	  íslenskum	  fjölmiðlum.	  	  

3 Kenningar	  um	  áhrif	  fjölmiðla	  

Fjölmiðlaefni	   getur	   haft	   bæði	   skammtíma-‐	   og	   langtímaáhrif.	   Þær	   breytingar	   á	   atferli	   eða	  

hegðun	  fólks	  sem	  orsakast	  af	  skammtímaáhrifum	  endast	  yfirleitt	  stutt.	  Skammtímaáhrif	  geta	  

til	   dæmis	   verið	   breytt	   hegðun	   og/eða	   áhugasviðsbreyting.	   Erfitt	   er	   að	   segja	   til	   um	  

langtímaáhrifin,	  því	  fólk	  breytir	  ekki	  svo	  auðveldlega	  út	  af	  gömlum	  vana	  og	  því	  gerast	  slíkar	  

breytingar	  hægt.	  Við	  verðum	  þó	  vör	  við	  þær	  breytingar	  frá	  einni	  kynslóð	  til	  þeirrar	  næstu	  en	  

ekki	   er	   þó	   hægt	   að	   fullyrða	   að	   breytingarnar	   séu	   tilkomnar	   vegna	   áhrifa	   frá	   fjölmiðlum.	  

Langtímaáhrif	   fjölmiðla	   geta	   til	   dæmis	   verið	   á	   viðhorf	   og	   gildismat	   einstaklingsins	   eða	  

breytingar	  á	  menningu	  samfélagsins	  (Garðar	  Gíslason,	  2000).	  

3.1 Félagsmótun	  

Félagsmótun	  (e.	  socialization)	  er	  það	   ferli	  þegar	  börn	  og	  unglingar	   tileinka	  sér	   reglur,	  

kröfur	  og	  gildi	  samfélagsins.	  Félagsmótun	  er	  ævilangt	  ferli	  og	  lýkur	  aldrei,	  því	  manneskjan	  er	  

alltaf	   að	   læra	  eitthvað	  nýtt.	  Næstum	  því	  hver	   sem	  er,	   eða	  hvað	   sem	  er,	   getur	  haft	   áhrif	   á	  

félagsmótunina.	  Hvort	  sem	  það	  er	  í	  skólanum,	  á	  leikvellinum	  eða	  á	  veitingastað,	  þá	  eru	  börn	  

og	  unglingar	  alltaf	  í	  tengslum	  við	  reglur,	  væntingar	  og	  gildi	  sem	  móta	  hugsanir	  þeirra,	  viðhorf	  

og	  hegðun.	  Áhrifavaldar	  félagsmótunarinnar	  geta	  verið	  margir	  en	  algengast	  er	  að	  fjölskyldan,	  

systkini,	   jafningjar	  og	   fjölmiðlar	  hafi	  áhrif	  á	  ungt	   fólk.	  Félagsmótun	  skiptist	   í	   frummótun	  og	  

síðmótun.	   Frummótun	   fer	   fram	   innan	   fjölskyldunnar,	   þar	   sem	  einstaklingurinn	   lærir	   reglur	  

samfélagsins	  þannig	  að	  hann	  geti	  átt	  samskipti	  við	  annað	  fólk.	  Frummótun	  felst	  til	  dæmis	   í	  

því	  þegar	  barni	  er	  kennt	  að	  tala.	  Félagar	  og	   fjölmiðlar	  eru	  dæmi	  um	  það	  sem	  hefur	  áhrif	  á	  

síðmótunina	  en	  síðmótun	   felur	  meðal	  annars	   í	   sér	  að	  einstaklingurinn	  öðlast	  nýja	   færni	  og	  

meiri	  þekkingu	  á	   samfélaginu.	  Þar	   sem	  fjölmiðlar	   taka	  þátt	   í	  því	  að	  hafa	  áhrif	  á	  væntingar,	  

viðhorf	  og	  hegðun	  einstaklinga,	  þá	  eru	  þeir	  áhrifamiklir	  í	  félagsmótunarferlinu	  (Kirsh,	  2010).	  

3.2 Kenningin	  um	  yfirfærsluáhrif	  örvunar	  

Í	   kenningunni	   um	   yfirfærsluáhrif	   örvunar	   (e.	   excitation	   transfer	   theory)	   er	   því	   haldið	  

fram	  að	  vegna	  þess	  hversu	  líkaminn	  sé	  lengi	  að	  ná	  sér	  niður	  eftir	  lífeðlisfræðilega	  örvun,	  geti	  

örvun	   frá	  einum	  atburði	   tengst	  örvun	   síðari	   atburðar.	  Afleiðingin	   sé	   sú	  að	  örvunin	  á	   síðari	  

atburðinum	  sé	  styrkt.	  Með	  öðrum	  orðum,	  að	  ef	  tvö	  mismunandi	  áreiti	  valda	  örvun	  á	  stuttum	  

tíma,	  þá	  geti	  örvun	  frá	  fyrra	  áreitinu	  ranglega	  verið	  tengd	  seinna	  áreitinu.	  Ef	  seinna	  áreitið	  sé	  

neikvætt	  og	  geri	  einstaklinginn	  reiðann,	  þá	  geti	  það	   leitt	  til	  meira	  uppnáms	  en	  atburðurinn	  

gefur	  ástæðu	  til	  einn	  og	  sér.	  Af	  þessum	  ástæðum	  hafi	  fólk	  til	  dæmis	  tilhneigingu	  til	  þess	  að	  

bregðast	  mun	  kröftuglegar	  við	  áreitni	  eftir	  að	  hafa	  horft	  á	  spennandi	  kvikmyndir	  (Kirsh,	  2010;	  

Vorderer	  og	  Bryant,	  2006).	  Kenningin	  á	  við	  um	  alla	  lífeðlisfræðilega	  örvun	  og	  allar	  tegundir	  af	  

tilfinningalegri	  upplifun.	  Samkvæmt	  henni	  geta	  yfirfærsluáhrif	  örvunar	  komið	  fram	  hvort	  sem	  

tilfinningaleg	   upplifun	   sé	   neikvæð	   eða	   jákvæð.	   Örvun	   sem	   tengist	   æfingum,	   vonbrigðum,	  

kynlífi	  og	  svo	  framvegis	  sé	  jafn	  yfirfæranleg	  frá	  einum	  atburði	  til	  annars.	  Kenningin	  útskýrir	  

líffræðilega	  hvers	  vegna	   fjölmiðlanotkun	  geti	  haft	  áhrif	   á	   tilfinningalega	   reynslu	  og	  hegðun	  

ungmenna	  og	  komið	  fram	  stuttu	  eftir	  að	  hætt	  hefur	  verið	  að	  nota	  fjölmiðilinn	  (Vorderer	  og	  

Bryant,	  2006).	  

3.3 Ræktunarkenningin	  

Ræktunarkenningin	   (e.	   cultivation	   theory)	   gengur	   út	   frá	   því	   að	   fjölmiðlar	   gegni	  

mikilvægu	  hlutverki	  í	   lífi	  fólks	  og	  njóti	  það	  mikilla	  vinsælda	  í	  daglegu	  lífi	  þeirra	  að	  þeir	  hafi	  í	  

raun	   áhrif	   á	   skynjun	   þeirra	   á	   raunveruleikanum.	   Kenningin	   gerir	   ráð	   fyrir	   því	   að	   fjölmiðlar	  

skipti	   út	   raunverulegri	   þekkingu	   og	   reynslu	   af	   heiminum	   og	   setji	   í	   staðinn	   inn	   ranga	   og	  

skekkta	  sýn	  á	  heiminum.	  Kenningin	  reynir	  að	  útskýra	  áhrif	  fjölmiðla,	  einna	  helst	  sjónvarpsins,	  

og	  gerir	  ráð	  fyrir	  því	  að	  það	  sé	  munur	  á	  einstaklingum	  sem	  horfa	  mikið	  á	  sjónvarp	  og	  þeim	  

sem	  horfa	  lítið	  á	  sjónvarp.	  Mestu	  áhrifin	  séu	  á	  fólk	  sem	  horfi	  mikið	  á	  sjónvarp.	  Þeir	  sem	  horfi	  

mikið	   á	   sjónvarpið	   aðhyllist	   trú,	   skoðanir	   og	   viðhorf	   sem	   séu	   samkvæmar	  

„sjónvarpsheiminum“.	  Margar	  rannsóknir	  hafa	  stutt	  þessa	  kenningu	  (Mierlo	  og	  Bulck,	  2004;	  

Morgan	  og	  Shanahan,	  2010;	  Romer,	   Jamieson	  og	  Aday,	  2003)	  og	   til	  dæmis	   sýnt	   fram	  á	  að	  

börn	  og	  unglingar	  sem	  horfa	  mjög	  mikið	  á	  ofbeldisfullt	  sjónvarpsefni	  séu	   líklegri	   til	  þess	  að	  

samþykkja	  ofbeldið.	  Einnig	  hafa	  þær	  leitt	  í	  ljós	  að	  unglingar	  sem	  horfa	  mikið	  á	  sjónvarpsþætti	  

sem	   innihalda	   kynlíf	   séu	   líklegri	   til	   þess	   að	   samþykkja	   kæruleysislegt	   kynlíf,	   að	   þykja	  

óvenjulega	  kynlífshegðun	  ásættanlega	  og	   séu	  mun	  ósáttari	  með	  það	  að	  vera	  ekki	  búnir	  að	  

missa	  mey-‐	   eða	   sveindóminn	   (Kirsh,	   2010).	   Ræktunarkenningin	   heldur	   því	   einnig	   fram	   að	  

áhrif	   þess	   að	   horfa	  mikið	   á	   sjónvarp	   séu	  meðal	   annars	   vantraust	   á	   aðra	   samfélagsþegna,	  

neikvæð	   sýn	   á	   heiminn	   og	   eigið	   útlit	   og	   hræðsla	   við	   umheiminn	   (Petterson	   og	   Petersson,	  

2005).	  

3.4 Ýfing	  

Taugavísindafræðingar	   (e.	   neuriscuentist)	   og	   vitsmunasálfræðingar	   (e.	   cognitive	  

psychologists)	  hafa	  uppgötvað	  að	  hugur	  mannsins	  virkar	  oft	  eins	  og	  samband	  kerfa,	  þar	  sem	  

hugmyndir	  eru	  að	  nokkru	  leyti	  virkjaðar	  af	  tengdum	  hvötum	  (e.	  stimuli)	  í	  umhverfinu.	  Þetta	  

ferli	   kallast	   ýfing	   (e.	  priming).	  Með	  öðrum	  orðum	  er	  ýfing	  virkjun	  á	  aðgengilegum	   flokkum	  

eða	  hugmyndum	  í	  minninu	  sem	  hafa	  áhrif	  á	  það	  hvernig	  við	  vinnum	  úr	  nýjum	  upplýsingum.	  

Atburður	   eða	   hvatar	   geta	   komið	   af	   stað	   eða	   virkjað	   tengd	   hugtök	   og	   hugmyndir	   í	   minni	  

manneskjunnar,	  án	  þess	  að	  manneskjan	  geri	  sér	  grein	  fyrir	  því.	  Til	  dæmis	  getur	  það	  að	  horfa	  

á	   ofbeldisfullt	   atriði	   komið	   af	   stað	   flóknum	   samstæðum	   tenginga	   sem	   eru	   skyldar	  

árásarhneigðum	  hugmyndum	  eða	   tilfinningum	  og	  þannig	  aukið	  aðgang	  um	  stundarsakir	  að	  

árásarhneigðum	   hugsunum,	   tilfinningum	   og	   tilhneigingu	   til	   árásargjarnar	   hegðunar.	   Ef	  

þessum	  árásarhneigðu	  hugmyndum	  er	  komið	  af	  stað	  þegar	  viss	  atburður	  á	  sér	  stað,	  eins	  og	  

til	  dæmis	  ögrun,	  er	  nýr	  atburður	  líklegri	  til	  þess	  að	  vera	  túlkaður	  sem	  árásargjarn	  og	  þar	  með	  

eykur	  það	  líkurnar	  á	  árásarhneigðum	  viðbrögðum	  (Sparks,	  2012).	  

Hægt	   er	   að	   hugsa	   um	   ýfingu	   eins	   og	   hún	   sé	   tilbúið	   ferli,	   þar	   sem	   óaðgengilegar	  

upplýsingar	   verða	   aðgengilegar	   samstundis.	   Þegar	   einhver	   tilfinning	   eða	   hugmynd	   eigi	   sér	  

stað,	   þá	   verði	   svipaðar	   tilfinningar,	   hugsanir	   og	   hugmyndir	   einnig	   virkjaðar	   (Kirsh,	   2010).	  

Áhrif	   ýfingar	   hafa	   oft	   verið	   talin	   til	   skammtímaáhrifa.	   Rannsóknir	   hafa	   þó	   sýnt	   að	  

síendurtekin	   ýfing	   og	   notkun	   hugmynda	   gerir	   þau	   að	   lokum	   sífellt	   aðgengilegri.	   Þegar	  

árásarhneigðar	   hugmyndir,	   tilfinningar	   og	   hegðun	   hafa	   oft	   verið	   virkjaðar,	   þá	   verða	   þær	  

sjálfkrafa	  og	  alltaf	  aðgengilegar.	  Þær	  verða	  hluti	  af	  manneskjunni	  og	  þar	  með	  aukast	  líkurnar	  

á	  því	  að	  félagsleg	  samskipti	  og	  atburðir	  verði	  túlkaðir	  á	  árásargjarnan	  hátt	  (Sparks,	  2012).	  	  

3.5 Félagsnámskenningin	  

Samkvæmt	  félagsnámskenningu	  (e.	  social	  learning	  theory)	  Alberts	  Bandura	  (1977)	  læra	  

börn	  og	  unglingar	  með	  því	  að	  fylgjast	  með	  hegðun	  annarra.	  Á	  unga	  aldri	  byrjar	  manneskjan	  

að	   herma	   eftir	   öðrum.	   Eftirtektarsemi	   ungra	   barna	   varðandi	   hegðun	   annarra	   er	   uppruni	  

hreyfigetu	  og	  félagshæfni	  þeirra.	  Menn	  hafa	  sérstakt	  taugafræðikerfi	  ætlað	  fyrir	  eftirhermun	  

sem	  verður	   til	   þess	   að	  ung	  börn	  öðlast	   grundvallarþekkingu	   í	   félagslegri	   hegðun.	   Félagsleg	  

samskipti	   skerpa	   þessa	   hegðun	   sem	   börn	   öðlast	   fyrst	   í	   gegnum	   eftirtekt	   með	   öðrum,	   en	  

herminám	  er	  áhrifamikill	  þáttur	  í	  því	  að	  læra	  nýja	  félagslega	  hegðun	  í	  gegnum	  barnæsku	  og	  

þroska.	  Börn	  geta	  fræðilega	  séð	  lært	  af	  hverjum	  sem	  þau	  fylgjast	  með,	  foreldrum,	  systkinum,	  

jafningjum	  og	  persónum	  í	  fjölmiðlum.	  Mikið	  af	  þessu	  námi	  á	  sér	  hins	  vegar	  stað	  án	  ætlunar	  

og	  án	  meðvitundar	  um	  það	  (Bargh	  og	  Chartrand,	  1999;	  Neuman	  og	  Strack,	  2000).	  

Samkvæmt	   félagsnámskenningunni	   aukast	   líkurnar	   á	   því	   að	   einstaklingur	   hermi	   eftir	  

hegðun	   annarra	   þegar	   manneskjan	   sem	   framkvæmir	   hegðunina	   er	   aðlaðandi	   og/eða	   lík	  

áhorfandanum,	   áhorfandinn	   þekkir	   manneskjuna	   og	   aðstæðurnar	   eru	   raunverulegar.	  

Líkurnar	   á	   herminámi	   aukast	   enn	   frekar	   ef	   hegðunin	   er	   styrkt,	   til	   dæmis	   ef	   hún	   er	  

verðlaunuð.	  Minni	  líkur	  eru	  á	  herminámi	  ef	  refsing	  er	  veitt	  fyrir	  hegðunina.	  Ef	  engin	  viðbrögð	  

eru	  sýnd	  við	  hegðuninni,	  þá	  upplifir	  áhorfandinn	  það	  að	  hegðunin	  sé	  samþykkt	  (Newman	  og	  

Newman,	  2009).	  

Auk	   þess	   að	   skýra	   hvernig	   hegðun	   er	   lærð,	   þá	   útskýrir	   félagsnámskenningin	   það	  

hvernig	  lærðri	  hegðun	  er	  viðhaldið	  yfir	  tíma.	  Í	  fyrsta	  lagi	  sé	  hegðun	  viðhaldið	  ef	  hún	  uppfylli	  

persónulegar	   þarfir	   manneskjunnar	   á	   vel	   heppnaðan	   hátt,	   þannig	   að	   hún	   verði	  

sjálfsstyrkjandi.	  Til	  dæmis	  ef	  það	  að	  vera	  einstakur	  þykir	  mikilvægt	  fyrir	  ungt	  fólk,	  gæti	  það	  

tekið	  upp	  hegðun	  eins	  og	  að	  hlusta	  á	  rokktónlist	  frá	  árinu	  1980	  til	  þess	  að	  styrkja	  sérstöðu	  

sína.	  Í	  öðru	  lagi	  sé	  hegðun	  viðhaldið	  þegar	  hún	  sé	  félagslega	  samþykkt	  af	  jafningjum,	  félögum	  

eða	  á	   annan	  hátt	   verðlaunuð	  af	  þeim.	  Að	   lokum	  má	  nefna	  að	   fjölmiðlar	   geta	  boðið	  upp	  á	  

reynsluheim	  með	  bæði	  styrkingu	  og	  refsingu	  og	  þar	  með	  viðhaldið	  lærðri	  hegðun.	  Til	  dæmis	  

þegar	  einstaklingur	  spilar	  tölvuleik,	  þá	  er	  góð	  hegðun	  styrkt	  eða	  verðlaunuð	  með	  aukastigum	  

og	   refsing	  veitt	   fyrir	   slæma	  hegðun,	  eins	  og	   til	  dæmis	  með	  því	  að	  missa	   líf	   eða	   stig	   (Kirsh,	  

2010).	  

Félagsnámskenningin	   og	   herminám	   getur	   hjálpað	   til	   við	   að	   skilja	   skammtímaáhrif	  

ofbeldis	   í	   fjölmiðlum.	   Hvað	   langtímaáhrifin	   varðar,	   þá	   fer	   það	   eftir	   styrkingunni.	   Hvort	  

herminám	   leiði	   til	   langtímaáhrifa	   ofbeldis	   í	   fjölmiðlum	   ræðst	   að	   hluta	   til	   af	   afleiðingum	  

herminámsins	  (Anderson	  o.fl.,	  2003).	  

3.6 Tilfinningaleg	  ónæming	  

Tilfinningaleg	   ónæming	   (e.	   emotional	   desensitization)	   á	   sér	   stað	   þegar	   einstaklingur	  

sem	  horfir	  mikið	  á	  ofbeldi	  í	  fjölmiðlum	  finnur	  minna	  en	  áður	  fyrir	  óþægilegum,	  lífeðlislegum	  

viðbrögðum	   þegar	   hann	   horfir	   á	   eða	   hugsar	   um	   ofbeldi.	   Þar	   sem	   þessi	   óþægilega	  

lífeðlisfræðilega	  örvun	  eða	  þau	  neikvæðu	  tilfinningaleg	  viðbrögð	  sem	  tengjast	  ofbeldinu	  hafa	  

hemjandi	   áhrif	   á	   hugsanir	   um	  ofbeldi,	   að	   umbera	  ofbeldi	   eða	   að	  haga	   sér	   á	   ofbeldisfullan	  

hátt,	   getur	   tilfinningaleg	   ónæming	   (minnkun	   á	   þessari	   óþægilegu	   lífeðlisfræðilegri	   örvun)	  

aukið	   líkurnar	   á	   ofbeldisfullum	   hugsunum	   og	   ofbeldishneigðri	   hegðun	   (Rothmund,	  

Gollwitzer,	  Baumert	  og	  Schmitt,	  2012).	  

Það	  að	  venjast	  taugasálfræðilegum	  viðbrögðum	  með	  tímanum	  er	  vel	  þekkt	  sálfræðilegt	  

fyrirbæri	  og	  kallast	  viðvönun	  (e.	  habituation).	  Manneskjan	  bregst	  sífellt	  minna	  við	  áreiti,	  því	  

oftar	   sem	  það	   er	   endurtekið.	   Þannig	   geta	   ofbeldisfull	   atriði	   í	   fjölmiðlum	  orðið	  mun	  minna	  

örvandi	  með	   tímanum.	   Talið	   er	   að	   tilfinningaleg	   ónæming	   eigi	   sér	   aðeins	   stað	   yfir	   stuttan	  

tíma	  en	  lítið	  er	  vitað	  um	  langtímaáhrifin	  (Anderson	  o.fl.,	  2003).	  

4 Áhrif	  ofbeldis	  í	  fjölmiðlum	  á	  árásarhneigð	  barna	  og	  unglinga	  

Ofbeldi	   í	   einhverri	   mynd	   hefur	   verið	   til	   frá	   örófi	   alda.	   Með	   tilkomu	   nútímatækni	   og	   þá	  

sérstaklega	  sjónvarps	  og	  tölvu	  breyttist	  þó	  mikið	   í	  tengslum	  við	  ofbeldi.	   Í	  stað	  þess	  að	  vera	  

staðbundið	   og	   óaðgengilegt,	   nema	   þeim	   sem	   þátt	   í	   því	   tóku,	   varð	   það	   opinbert	   og	  

aðgengilegt	  öllum	  þeim	  sem	  hafa	  aðgang	  að	  nútímatækni.	  	  

Börn	  og	  unglingar	  eru	  álitin	  móttækilegri	  en	  aðrir	  fyrir	  fjölmiðlaboðskap	  vegna	  þess	  að	  

þau	   hafa	   ekki	   enn	   myndað	   sér	   fastmótaðar	   skoðanir.	   Það	   tengist	   meðal	   annars	  

félagsmótuninni	  sem	  á	  sér	  stað	  alla	  ævina,	  og	  félagsnámskenningunni,	  sem	  telur	  að	  börn	  og	  

unglingar	  læri	  með	  því	  að	  fylgjast	  með	  hegðun	  annarra	  (Garðar	  Gíslason,	  2000).	  

Þegar	   skoðaðar	   eru	   þær	   rannsóknir	   sem	   gerðar	   hafa	   verið	   á	   áhrifum	   ofbeldis	   í	  

fjölmiðlum	  á	  árásarhneigð	  barna	  og	  unglinga	  er	  mikilvægt	  að	  hafa	  í	  huga	  nokkur	  atriði.	  	  

Í	  fyrsta	  lagi	  benda	  niðurstöður	  rannsókna	  til	  þess	  að	  ofbeldisfullir	  verknaðir	  eigi	  sjaldan	  

eina	   orsök.	   Það	   séu	   frekar	  margir	   þættir	   yfir	   lengri	   tíma	   sem	   stuðli	   að	   slíkri	   hegðun.	   Þess	  

vegna	   er	   best	   að	   skoða	   áhrif	   fjölmiðla	   sem	   einn	   af	  mörgum	  mögulegum	  þáttum	   sem	   geti	  

mótað	   hegðun,	   þar	   á	   meðal	   árásarhneigð.	   Enginn	   fræðimaður	   hefur	   haldið	   því	   fram	   að	  

ofbeldi	   í	   fjölmiðlum	   sé	   eina	   orsökin	   fyrir	   árásarhneigð	   barna	   og	   unglinga	   (Huesmann	   og	  

Taylor,	  2006).	  

Í	  öðru	   lagi	  þarf	  að	  hafa	   í	  huga	  að	   flest	  þeirra	  ungmenna	  sem	  eru	  árásargjörn	  og	  taka	  

þátt	   í	   einhvers	   konar	   andfélagslegri	   hegðun	   verða	   ekki	   árásargjarnir	   eða	   ofbeldisfullir	  

einstaklingar	   á	   fullorðinsárunum.	   Hins	   vegar	   hafa	   rannsóknir	   sýnt	   fram	   á	   að	   árásarhneigð	  

börn	  eru	  líklegri	  en	  þau	  börn	  sem	  ekki	  þykja	  árásarhneigð	  til	  þess	  að	  vaxa	  úr	  grasi	  og	  verða	  

árásargjörn	  á	  fullorðinsárunum.	  Einnig	  hafa	  rannsóknir	  sýnt	  fram	  á	  að	  þeir	  einstaklingar	  sem	  

voru	   árásargjarnir	   á	   unglingsárunum	   og	   á	   fullorðinsárunum	   voru	   árásargjarnir	   og	  

ofbeldisfullir	   sem	  börn.	   Í	   raun	  og	  veru	  er	  árásargjörn	  hegðun	   í	  æsku	  einn	  skýrasti	   fyrirboði	  

árásargjarnar	  hegðunar	  á	  unglings-‐	  og	  fullorðinsárum.	  Þannig	  geta	  áhrifavaldar	  sem	  stuðla	  að	  

árásarhneigð	  á	  meðal	  ungra	  barna,	  líkt	  og	  ofbeldi	  í	  fjölmiðlum,	  stuðlað	  að	  sífellt	  árásagjarnari	  

hegðun	  mörgum	  árum	  síðar	  (Tremblay,	  2000).	  

Í	   þriðja	   lagi	   þarf	   að	   nálgast	   málið	   um	   ofbeldi	   í	   fjölmiðlum	   með	   því	   að	   samþætta	  

vísbendingar	  úr	  mörgum	  rannsóknaraðferðum.	  Engin	  ein	  aðferðafræðileg	  nálgun	  getur	  veitt	  

ótvíræð	   svör	   við	   helstu	   spurningunum	   um	   ofbeldi	   í	   fjölmiðlum.	   Með	   því	   að	   sameina	  

niðurstöður	  úr	   rannsóknum	  sem	  notast	  við	  margs	  konar	  aðferðir	  er	  hægt	  að	  auka	   traust	  á	  

réttmæti	   niðurstaðnanna.	   Það	   getur	   verið	   árangursríkt	   vegna	   þess	   að	   mismunandi	  

aðferðafræði	   hefur	  mismunandi	   styrk-‐	   og	   veikleika	   og	   einnig	   er	   þá	   hægt	   að	   útiloka	   aðrar	  

skýringar	  (Huesmann	  og	  Taylor,	  2006).	  

4.1 Sjónvarp	  og	  kvikmyndir	  

Langflestar	  rannsóknir	  á	  áhrifum	  ofbeldis	  í	  fjölmiðlum	  á	  árásarhneigð	  hafa	  einbeitt	  sér	  

að	  ofbeldi	   í	  sjónvarpi	  og	  kvikmyndum.	  Það	  kemur	  ekki	  á	  óvart,	  þar	  sem	  ofbeldisfullt	  efni	  er	  

mjög	  áberandi	  í	  þessum	  fjölmiðlum	  og	  börn	  og	  unglingar	  sækja	  mikla	  afþreyingu	  í	  þá.	  

Á	   síðustu	  áratugum	  hefur	  það	  verið	   viðfangsefni	   talsverðs	   fjölda	   vettvangsrannsókna	  

og	   rannsókna	   á	   rannsóknarstofum	   að	   skoða	   hvort	   ofbeldisfullt	   efni	   í	   sjónvarpi	   eða	  

kvikmyndum	  hafi	  áhrif	  á	  árásarhneigða	  hegðun	  til	  skamms	  tíma.	  	  

Algengt	  er	  í	  slíkum	  rannsóknum	  að	  ungmenni	  séu	  valin	  af	  handahófi	  til	  þess	  að	  horfa	  á	  

annað	  hvort	  ofbeldisfulla	  mynd	  eða	  mynd	  sem	  inniheldur	  ekkert	  ofbeldi.	  Eftir	  að	  ungmennin	  

hafa	  horft	  á	  myndina	  fylgjast	  rannsóknarmenn	  með	  því	  hvernig	  þau	  hafa	  samskipti	  við	  annað	  

fólk.	  Oft	  er	  bæði	   líkamleg	  og	  munnleg	  árásarhneigð	  metin.	   Tíminn	   sem	   fer	   í	   það	  að	   skoða	  

áhrifin	   er	   yfirleitt	   stuttur,	   frá	   nokkrum	  mínútum	   til	   nokkurra	   daga	   eftir	   að	   ungmennin	   sáu	  

myndina.	  	  

Sem	  dæmi	  um	  rannsókn	  af	  þessu	  tagi	  má	  nefna	  rannsókn	  sem	  gerð	  var	  á	  fimm	  til	  sex	  

ára	  finnskum	  börnum.	  Þau	  voru	  látin	  annað	  hvort	  horfa	  á	  ofbeldisfulla	  kvikmynd	  eða	  mynd	  

sem	   innihélt	   ekkert	   ofbeldi.	   Tveir	   rannsóknarmenn,	   sem	   vissu	   ekki	   hvora	  myndina	   börnin	  

horfðu	  á,	  voru	  síðan	  látnir	  fylgjast	  með	  hegðun	  barnanna	  eftir	  á,	  þegar	  þau	  léku	  sér	  saman.	  Í	  

samanburði	  við	  börn	  sem	  horfðu	  á	  myndina	  sem	  innihélt	  ekkert	  ofbeldi	  voru	  þau	  sem	  horfðu	  

á	  ofbeldisfullu	  myndina	  mun	  líklegri	  til	  þess	  að	  sýna	  árásarhneigða	  hegðun,	  eins	  og	  að	  lemja	  

og	  slást	  við	  önnur	  börn	  (Huesmann	  og	  Taylor,	  2006).	  

	  Annað	  dæmi	  er	  rannsókn	  með	  396	  þátttakendum	  sem	  voru	  strákar	  á	  aldrinum	  sjö	  til	  

níu	   ára.	   Þeir	   voru	   látnir	   annað	   hvort	   horfa	   á	   ofbeldisfulla	   kvikmynd	   eða	   kvikmynd	   sem	  

innihélt	  ekkert	  ofbeldi	  áður	  en	  þeir	  spiluðu	  hokkí	  í	  skólanum.	  Rannsakendur,	  sem	  vissu	  ekki	  

hvora	  myndina	  strákarnir	  höfðu	  horft	  á,	  skráðu	  niður	  hversu	  oft	  hver	  strákur	  réðst	  á	  annan	  

strák	  á	  meðan	  á	  leiknum	  stóð.	  Árásin	  gat	  verið	  að	  slá,	  að	  gefa	  olnbogaskot,	  að	  hrinda	  öðrum	  

leikmanni	   í	   jörðina,	   að	   bregða	   fæti	   fyrir	   annan	   leikmann,	   að	   rífa	   í	   hár	   eða	   kalla	   annan	  

leikmann	   ljótum	  nöfnum.	   Í	  þessari	   rannsókn	  var	  einum	  hlut	  bætt	  við,	  það	  er	  að	  segja	  einu	  

merki	  sem	  var	  labbrabb-‐tæki,	  sem	  sumir	  rannsakendur	  voru	  með	  á	  sér.	  Þetta	  sérstaka	  merki	  

minnti	  strákana	  á	  myndina	  sem	  þeir	  höfðu	  séð	  áður.	  Þeir	  strákar	  sem	  horfðu	  á	  ofbeldisfullu	  

myndina	  voru	  mun	  líklegri	  til	  þess	  að	  ráðast	  líkamlega	  á	  aðra	  leikmenn	  og	  þá	  sérstaklega	  þeir	  

sem	  tóku	  eftir	  merkinu	  sem	  tengdist	  myndinni	  (Browne	  og	  Hamilton-‐Giachritsis,	  2005).	  	  

Rannsókn	  sem	  gerð	  var	  á	  stofnun	  fyrir	  unga	  afbrotamenn	  leiddi	  í	  ljós	  að	  unglingspiltar	  

sem	  horfðu	  mikið	  á	  ofbeldi	  í	  kvikmyndum	  voru	  líklegri	  til	  þess	  að	  vera	  árásarhneigðari	  bæði	  

líkamlega	   og	   andlega.	   Þessi	   rannsókn	   sýnir	   hvernig	   ofbeldisfullt	   efni	   í	   sjónvarpi	   og	  

kvikmyndum	  hefur	  áhrif	  á	  árásarhneigð,	  jafnvel	  í	  umhverfi	  þar	  sem	  sú	  hegðun	  er	  stranglega	  

bönnuð	  (Anderson,	  o.fl.,	  2003).	  

Þá	  hafa	  margar	  rannsóknir	  skoðað	  áhrif	  ofbeldis	  í	  fjölmiðlum	  á	  árásarhneigðar	  hugsanir	  

og	   tilfinningar.	   Þær	   hafa	   þótt	   mikilvægar,	   þar	   sem	   fyrri	   rannsóknir	   hafa	   sýnt	   fram	   á	   að	  

hættan	  á	   líkamlegri	  árásarhneigð	  gegn	  öðru	  fólki	  eykst	  á	  meðal	  ungmenna	  sem	  trúa	  því	  að	  

ofbeldi	  sé	  ásættanlegt,	  að	  hluta	  til	  vegna	  þess	  að	  þau	  trúa	  því	  að	  manneskjan	  sem	  þau	  beita	  

ofbeldinu	  sé	  vond	  og	  ofbeldið	  sé	  því	  réttlætanlegt.	  Einnig	  eru	  þau	  sem	  trúa	  því	  að	  ofbeldi	  sé	  

ásættanlegt	  líklegri	  til	  þess	  að	  sýna	  líkamlega	  árásarhneigð,	  samþykkja	  ofbeldi	  gegn	  konum,	  

líta	   á	   aðra	   sem	   óvinveitta,	   trúa	   því	   að	   hefnd	   sé	   virðingarverð,	   láta	   sig	   dreyma	   um	   (e.	  

fantasize)	  ofbeldi	  eða	  einfaldlega	  hugsa	  um	  ofbeldisfull	  orð	  (Anderson,	  o.fl.,	  2003).	  

Það	   að	   horfa	   á	   stutt	   ofbeldisfullt	   atriði	   í	   sjónvarpi	   eða	   kvikmynd	   getur	   strax	   leitt	   til	  

aukningar	  á	  árásarhneigðum	  hugsunum	  og	  umburðarlyndis	  gagnvart	  ofbeldi	  hjá	  börnum	  og	  

unglingum.	  Í	  rannsóknum,	  til	  dæmis	  þar	  sem	  ungmennum	  hefur	  verið	  sýnd	  stutt	  ofbeldisfull	  

kvikmynd,	   voru	   þau	  mun	   lengur	   að	   kalla	   til	   fullorðinn	   einstakling	   til	   þess	   að	   skipta	   sér	   af	  

þegar	  þau	   sáu	   tvö	  yngri	  börn	   slást	  en	   jafningjar	  þeirra	   sem	  höfðu	   séð	  hlutlausa	  kvikmynd.	  

Þessi	   stutta	   mynd	   virtist	   hafa	   þau	   áhrif	   á	   börnin	   að	   þau	   urðu	   umburðarlyndari	   gagnvart	  

ofbeldinu,	  að	  minnsta	  kosti	  tímabundið	  (Browne	  og	  Hamilton-‐Giachritsis,	  2005).	  

Þversniðsrannsóknir	   (e.	   cross-‐sectional	   studies)	   felast	   í	   því	   að	   gögnum	   er	   safnað	   á	  

ákveðnum	  tímapunkti	  og	  eru	  þær	  oft	  notaðar	  þegar	  ætla	  má	  að	  ákveðið	  orsakasamband	  sé	  

til	   staðar	   (Neuman,	   2006).	   Þversniðsrannsóknir	   geta	   til	   dæmis	   verið	   í	   formi	  

spurningakannana.	  Slíkar	  rannsóknir	  hafa	  leitt	  í	  ljós	  fylgni	  á	  milli	  líkamlegrar	  árásarhneigðar,	  

munnlegrar	   árásarhneigðar	   og	   árásarhneigðra	   hugsana	   hjá	   ungu	   fólki	   og	   magns	   þess	  

ofbeldisfulla	   efnis	   sem	   þau	   horfa	   á.	   Þannig	   eru	   þeir	   sem	   horfa	  mikið	   á	   ofbeldisfullt	   efni	   í	  

sjónvarpi	   mun	   líklegri	   til	   þess	   að	   sýna	   árásargjarna	   hegðun,	   eins	   og	   til	   dæmis	   að	   efna	   til	  

slagsmála	   eða	   að	   lemja	   annan	   einstakling.	   Þetta	   á	   við	   hjá	   báðum	   kynjum	   (Huesmann	   og	  

Miller,	  1994).	  	  

Árið	  2001	  gerði	  Dr.	  Guðbjörg	  Hildur	  Kolbeins	  fjölmiðlafræðingur	  ítarlega	  rannsókn	  hér	  

á	   landi	   á	   árásarhneigð	   og	   afbrotahegðun	   ungmenna	   og	   tengslum	   þess	   við	   ofbeldisfullt	  

sjónvarpsefni.	   Þátttakendur	   voru	   674	   talsins,	   stelpur	   og	   strákar	   á	   aldrinum	   11	   til	   16	   ára.	  

Rannsóknin	   leiddi	   í	   ljós	   í	   fyrsta	   lagi	   að	   eitt	   helsta	   forspárgildi	   fyrir	   árásarhneigð	   er	   kyn.	  

Strákar	  eru	  mun	  líklegri	  en	  stelpur	  til	  þess	  að	  haga	  sér	  á	  árásargjarnan	  hátt.	  Í	  öðru	  lagi	  skiptir	  

spenna	   í	   fjölskyldunni	  eða	  ofbeldi	   í	   fjölskyldunni	  miklu	  máli.	  Ofbeldi	  elur	  af	   sér	   (e.	  breeds)	  

ofbeldi	  og	   skortur	  á	   samheldni	   innan	   fjölskyldunnar,	  ásamt	  mikilli	   spennu	  og	  ofbeldi	   innan	  

hennar,	   leiðir	   til	   þess	   að	  ungmenni	   verða	   árásarhneigð.	  Niðurstöður	   rannsóknarinnar	   voru	  

þær	   að	   samband	   væri	   á	   milli	   ofbeldisfulls	   sjónvarpsefnis	   og	   árásarhneigðar	   og	  

afbrotahegðunar	  á	  meðal	  íslenskra	  ungmenna.	  Sambandið	  var	  enn	  mikið	  þegar	  gert	  var	  ráð	  

fyrir	  fjölskylduumhverfi	  í	  niðurstöðunum	  (Guðbjörg	  Hildur	  Kolbeins,	  2002).	  

Langtímarannsóknir	   (e.	   longitudinal	   studies)	   hafa	   sýnt	   fram	   á	   að	   það	   að	   horfa	   á	  

ofbeldisfullt	   efni	   í	   fjölmiðlum	   í	   barnæsku	   geti	   leitt	   til	   árásarhneigðrar	   hegðunar	   seinna	   á	  

unglingsárum	   og	   á	   fullorðinsárunum,	   jafnvel	   þegar	   höfð	   er	   í	   huga	   fyrri	   árásarhneigð.	   Til	  

samanburðar	  má	  geta	  þess	  að	  það	  að	  haga	  sér	  á	  árásarhneigðan	  hátt	  í	  barnæsku	  segir	  ekkert	  

til	  um	  síðari	  „notkun“	  á	  ofbeldi	   í	   fjölmiðlum.	  Þó	  svo	  að	  barn	  hafi	  horft	  mikið	  á	  ofbeldisfullt	  

efni	  í	  fjölmiðlum	  í	  æsku,	  þá	  þarf	  það	  ekki	  að	  vera	  svo	  að	  það	  horfi	  mikið	  á	  ofbeldisfullt	  efni	  

síðar,	  það	  er	  á	  unglings-‐	  eða	   fullorðinsárum	  (Huesmann,	  Eron	  og	  Dubow,	  2003;	  Huesmann	  

og	  Taylor,	  2006).	  	  

Huesmann	   og	   félagar	   hófu	   langtímarannsókn	   í	   fimm	   löndum	   á	   áhrifum	   ofbeldis	   í	  

sjónvarpi	  á	  árásarhneigð	  ungmenna	  árið	  1977.	  Dæmigert	  úrtak	  miðstéttarungmenna	  í	  hverju	  

landi	  var	  rannsakað.	  Einn	  hópur	  barna	  var	  rannsakaður	  þrisvar	  sinnum	  á	  aldursskeiðinu	  sex	  

til	  átta	  ára	  og	  annar	  hópur	  barna	  rannsakaður	  þrisvar	  sinnum	  á	  aldursskeiðinu	  átta	  til	  11	  ára.	  

Árásarhneigð	   var	   metin	   með	   því	   að	   jafningjar	   svöruðu	   spurningum	   um	   ungmennin	   sem	  

tengdust	  líkamlegri	  og	  munnlegri	  árásarhneigð	  þeirra.	  Tengsl	  voru	  á	  milli	  árásarhneigðar	  og	  

áhorfs	  á	  ofbeldi	  í	  fjölmiðlum.	  Það	  var	  þó	  mismunandi	  á	  milli	  kynja	  á	  milli	  landa	  hversu	  mikil	  

áhrif	  fyrra	  áhorf	  á	  ofbeldisfullt	  efni	  hafði	  á	  árásarhneigð	  síðar	  meir.	  Í	  Bandaríkjunum	  hafði	  til	  

dæmis	  áhorf	  á	  ofbeldisfullt	  efni	  áhrif	  á	  árásarhneigð	  stelpna	  síðar	  meir,	   jafnvel	  þegar	  tekið	  

var	   tillit	   til	   fyrri	   árásarhneigðar,	   félagshagfræðilegrar	   stöðu	   og	   árangurs	   í	   skóla.	   Ekkert	  

samband	  fannst	  hins	  vegar	  hjá	  strákum	  í	  Bandaríkjunum	  (Huesmann,	  Moise-‐Titus,	  Podolski	  

og	  Eron,	  2003).	  

15	  árum	  eftir	  að	  rannsóknin	  hófst	  voru	  aftur	  tekin	  viðtöl	  við	  meira	  en	  300	  þátttakendur	  

úr	   bandaríska	   úrtakinu,	   sem	   þá	   voru	   í	   kringum	   tvítugt.	   Niðurstöður	   þeirra	   viðtala	   gefa	   til	  

kynna	   seinkun	   á	   áhrifum	   (e.	   delayed	   effect)	   ofbeldis	   í	   fjölmiðlum	   á	   alvarlega	   líkamlega	  

árásarhneigð.	   Rannsakendur	   fundu	   samband	   á	   milli	   áhorfs	   ofbeldisfulls	   efnis	   í	   sjónvarpi	   í	  

barnæsku	  og	  árásarhneigðar	  (líkamlega,	  munnlega	  og	  óbeina)	  á	  fullorðinsárunum,	  bæði	  hjá	  

konum	   og	   körlum.	   Þegar	   fyrirliggjandi	   niðurstöður	   voru	   einskorðaðar	   við	   líkamlega	  

árásarhneigð	  eða	  líkamlegt	  ofbeldi,	  til	  dæmis	  að	  kýla,	  berja,	  kyrkja	  eða	  að	  ráðast	  á	  með	  hníf	  

eða	  byssu,	  þá	  voru	  niðurstöðurnar	  enn	  marktækar.	  Þegar	  hópur	  fólks	  sem	  hafði	  horft	  mikið	  á	  

ofbeldisfullt	   sjónvarpsefni	   í	   barnæsku	   var	   borinn	   saman	   við	   annan	   hóp	   fólks	   sem	  horfði	   á	  

slíkt	  efni	  mun	  sjaldnar,	  þá	  kom	  það	  í	  ljós	  að	  fólkið	  í	  fyrrnefnda	  hópnum	  hafði	  sem	  fullorðnir	  

einstaklingar	  mun	  frekar	  sýnt	  ofbeldisfulla	  hegðun	  en	  fólkið	  í	  síðarnefnda	  hópnum.	  Hegðun	  

eins	  og	  þá	  að	  hafa	  hrint,	  gripið	  í	  eða	  ýtt	  mökum	  sínum	  eða	  að	  hafa	  ýtt,	  kýlt,	  slegið	  eða	  tekið	  

kyrkingartaki	   einhvern	   sem	   hafði	   reitt	   þau	   til	   reiði	   (Anderson	   o.fl.,	   2003;	   Huesmann	   o.fl.,	  

2003).	  

Langtímarannsókn	   Johnson	   og	   félaga	   (2002)	   rannsakaði	   áhrif	   sjónvarpssiða	   (e.	  

television	   habits)	   fólks	   á	   unglingsárunum	   og	   snemma	   á	   fullorðinsárunum	   á	   árásarhneigða	  

hegðun	  síðar	  meir.	  Heildarmagn	  sjónvarpsáhorfs	  fólks	  var	  metið	  á	  aldrinum	  14	  ára	  og	  22	  ára.	  

Venjan	  hjá	  rannsakendum	  er	  að	  meta	  magn	  þess	  ofbeldisfulla	  efnis	  sem	  horft	  er	  á	  en	  þó	  svo	  

að	  aðeins	  sé	  skoðað	  sjónvarpsáhorf,	  þá	  má	  áætla	  að	  miðað	  við	  það	  hversu	  algengt	  ofbeldi	  er	  

í	  sjónvarpi,	  að	  fólk	  sem	  horfir	  mikið	  á	  sjónvarp	  séu	  þeir	  einstaklingar	  sem	  horfi	  hvað	  mest	  á	  

ofbeldisfullt	  efni.	  Árásir	  eða	   líkamlegar	  barsmíðar	  sem	   leiða	  af	  sér	  meiðsli	  voru	  metnar	  hjá	  

fólki	   á	   aldrinum	  16	   ára	   eða	   22	   ára	   og	   svo	   einnig	   á	   aldrinum	  30	   ára.	   Það	   að	  horfa	  mikið	   á	  

sjónvarp	  á	  14	  ára	  aldri	  hafði	  veruleg	  áhrif	  á	  það	  hvort	  að	  einstaklingar	  voru	  árásarhneigðir,	  

eins	   og	   að	   gera	   árás	   og	   að	   beita	   líkamlegum	   barsmíðum,	   á	   aldrinum	   16	   eða	   22	   ára.	  

Sambandið	   var	   enn	  marktækt	  þegar	   tekið	   var	   tillit	   til	   annarra	  þátta	   sem	  gætu	  haft	   áhrif	   á	  

árásarhneigð,	   eins	   og	   til	   dæmis	   tekjur	   fjölskyldunnar,	   menntun	   foreldra,	   munnleg	   greind,	  

vanræksla	   í	  barnæsku,	  einkenni	  nágrennisins,	  árásarhneigð	   jafningja	  og	  ofbeldi	   í	   skólanum.	  

Einnig	  hafði	  mikið	  sjónvarpsáhorf	  áhrif	  á	  árásarhneigða	  hegðun	  á	  þrítugsaldrinum	  (Johnson,	  

Cohen,	  Smailes,	  Kasen	  og	  Brook,	  2002).	  	  	  

Krahé	   og	  Möller	   (2010)	   gerðu	   nýverið	   umfangsmikla	   langtímarannsókn	   í	   Þýskalandi.	  

Þátttakendur	  voru	  1237	  talsins,	  börn	  á	  aldrinum	  12	  til	  15	  ára.	  Áhrif	  ofbeldis	   í	   fjölmiðlum	  á	  

árásarhneigð	   og	   samkennd	   barnanna	   var	   skoðuð	   tvisvar	   sinnum	   á	   12	   mánaða	   tímabili.	  

Rannsóknin	   leiddi	   í	   ljós	   að	   samband	   var	   á	   milli	   áhorfs	   á	   ofbeldisfullt	   efni	   í	   fjölmiðlum	   og	  

líkamlegrar	   árásarhneigðar	   12	   mánuðum	   síðar.	   Einnig	   var	   samband	   á	   milli	   fyrra	   áhorfs	   á	  

ofbeldisfullt	  efni	  og	  samúðar	  síðar	  meir.	  Þessar	  niðurstöður	  styðja	  aðrar	  rannsóknir	  sem	  hafa	  

sýnt	  að	  samúð	  með	  þolendum	  ofbeldis	  í	  raunheiminum	  minnkar	  með	  miklu	  áhorfi	  á	  ofbeldi	  í	  

fjölmiðlum.	  Einnig	  styðja	  þær	  kenninguna	  um	  tilfinningalega	  ónæmingu.	  

4.2 Tölvuleikir	  

Vinsældir	   tölvuleikja	  hafa	  aukist	   jafnt	  og	  þétt	   í	   gegnum	  árin.	  Aukin	   tækni	  og	  þekking	  

gera	  tölvuleiki	  sífellt	  raunverulegri.	  Drápsleikir	  og	  byssuleikir	  eru	  mjög	  vinsælir	  á	  meðal	  barna	  

og	  unglinga	  og	  eru	  þau	  í	  dag	  mjög	  virk	  í	  spilun	  slíkra	  leikja.	  Anderson	  og	  samstarfsmenn	  hans	  

(2003)	   telja	   að	   vegna	  þess	   að	   börn	  og	   unglingar	   séu	   virkir	   þátttakendur	   í	   þessum	   leikjum,	  

frekar	  en	  að	  vera	  áhorfendur,	  séu	  þau	  í	  aukinni	  hættu	  á	  að	  verða	  árásarhneigð.	  

Dave	   Gossmann,	   fyrrum	   ofursti	   í	   bandaríska	   hernum	   og	   prófessor	   í	   sálfræði	   og	  

herfræðum,	  heldur	  því	   fram	  að	   tölvuleikir	   kenni	  börnum	  og	  unglingum	  að	  drepa	  og	   skjóta	  

sjálfkrafa	  á	  mannverur.	  Einnig	  innprenti	  tölvuleikir	  börnum	  það	  að	  ofbeldi	  sé	  eðlilegur	  þáttur	  

í	  lífinu	  og	  að	  það	  sé	  skemmtilegt	  að	  sjá	  ofbeldi	  og	  dauða.	  Flughermir	  sem	  tengdur	  er	  við	  tölvu	  

er	  notaður	  til	  þess	  að	  þjálfa	  flugmenn	  í	  því	  að	  fljúga.	  Á	  svipaðan	  hátt	  geta	  ofbeldisfullir	  leikir	  

þjálfað	  börn	  og	  unglinga	  í	  því	  að	  drepa	  (Guðbjörg	  Hildur	  Kolbeins,	  e.d.).	  Þannig	  geta	  börn	  og	  

unglingar	  æft	  sig	   í	  því	  að	  skjóta	  og	  drepa	  með	  alls	  konar	  tegundum	  af	  byssum	  og	  vopnum,	  

ásamt	  því	  að	  æfa	  sig	  í	  því	  að	  miða	  rétt	  til	  þess	  að	  hitta	  skotmark	  af	  öryggi.	  

Fjöldamorðinginn	  Anders	  Behring	  Breivik,	  sem	  drap	  77	  manns	  í	  hryðjuverkaárásunum	  í	  

Noregi	  í	  júlí	  2011,	  átti	  við	  alvarlega	  tölvuleikjafíkn	  að	  stríða.	  Breivik	  spilaði	  tölvuleik	  í	  allt	  að	  

16	   klukkustundir	   á	   dag	   á	   árunum	   2006	   til	   2007.	   Tölvuleikjafíkn	   hans	   er	   þó	   ekki	   talin	   vera	  

orsök	   þess	   að	   hann	   hóf	   árásirnar	   árið	   2011.	   Þess	  má	   geta	   að	   Breivik	   spilaði	   ofbeldisfullan	  

tölvuleik	  sem	  nefnist	  Call	  of	  Duty:	  Modern	  Warfare	  til	  þess	  að	  æfa	  sig	  fyrir	  morðin.	  Leikurinn	  

er	   einhvers	   konar	   stríðshermir	   og	   Breivik	   sagði	   leikinn	   hafa	   þjálfað	   sig	   í	   því	   að	   miða	   á	  

skotmark	  á	  hreyfingu,	  lifandi	  fólk.	  Breivik	  sagði	  frá	  því	  að	  hann	  hefði	  notað	  svipaða	  tækni	  og	  

svipað	  tæki	  við	  árásirnar	  og	  er	  notað	  í	   leiknum.	  Leikurinn	  þykir	  mjög	  auðveldur	  í	  notkun	  og	  

viðmóti.	  „Hver	  sem	  er	  gæti	  notað	  hann	  og	  ef	  þú	  gæfir	  ömmu	  þinni	  tækifæri	  til	  þess	  að	  prófa	  

hann,	  gæti	  hún	  orðið	  afbragðsgóð	  skytta“	  sagði	  Anders	  Behring	  Breivik	  (Pidd,	  2012).	  Þó	  svo	  

að	  Breivik	  sé	  hvorki	  barn	  né	  unglingur,	  þá	  segir	  hann	  sjálfur	  frá	  því	  hversu	  auðvelt	  hefði	  verið	  

fyrir	   hann	   að	   öðlast	   góða	   færni	   í	   því	   að	   skjóta	   á	   lifandi	  mannverur	  með	   því	   einu	   að	   spila	  

tölvuleik.	   Þetta	   dæmi	   lýsir	   því	   vel	   hvernig	   ofbeldisfullir	   tölvuleikir	   geta	   kennt	   börnum	   og	  

unglingum	  að	  drepa.	  

Líkt	  og	  varðandi	  ofbeldi	   í	   sjónvarpi	  og	  kvikmyndum,	  þá	  hafa	  margar	   rannsóknir	   verið	  

gerðar	  á	  ofbeldisfullum	  tölvuleikjum	  og	  áhrifum	  þeirra	  á	  árásarhneigð	  barna	  og	  unglinga.	   Í	  

dæmigerðri	   rannsókn	   eru	   börn	   og	   unglingar	   valin	   af	   handahófi	   og	   látin	   spila	   annað	   hvort	  

ofbeldisfullan	  tölvuleik	  eða	  tölvuleik	  sem	  inniheldur	  ekkert	  ofbeldi	  og	  síðan	  er	  hegðun	  þeirra	  

skoðuð	   þegar	   þeim	   er	   gefið	   tækifæri	   til	   þess	   að	   hegða	   sér	   á	   árásarhneigðan	   hátt.	   Flestar	  

þessara	  rannsókna	  hafa	  leitt	  í	  ljós	  að	  það	  að	  spila	  ofbeldisfullan	  tölvuleik	  eykur	  árásarhneigða	  

hegðun	  svo	  um	  munar	  (Huesmann	  og	  Taylor,	  2006).	  Til	  dæmis	  gerðu	  Irwin	  og	  Gross	  (1995)	  

rannsókn	  á	  líkamlegri	  árásarhneigð	  (að	  slá,	  hrinda,	  klípa	  og	  sparka)	  á	  meðal	  stráka	  sem	  höfðu	  

annað	  hvort	  spilað	  ofbeldisfullan	  tölvuleik	  eða	  tölvuleik	  sem	  innihélt	  ekkert	  ofbeldi.	  Þeir	  sem	  

spiluðu	  ofbeldisfulla	  tölvuleikinn	  voru	  mun	  árásarhneigðari	  gagnvart	  jafnöldrum	  sínum.	  

Í	  rannsókn	  Bartholow	  og	  Anderson	  (2002)	  áttu	  tveir	  hópar	  menntaskólanema	  að	  valda	  

jafningjum	  sínum	  óþægindum	  með	  því	  að	  láta	  þá	  heyra	  hávaða	  eftir	  að	  hafa	  spilað	  tölvuleik.	  

Annar	   hópurinn	   eftir	   að	   hafa	   spilað	   ofbeldisfullan	   tölvuleik	   og	   hinn	   eftir	   að	   hafa	   spilað	  

tölvuleik	   sem	   innihélt	   ekkert	   ofbeldi.	   Rannsóknin	   fór	   þannig	   fram	   að	   eftir	   að	   hafa	   spilað	  

tölvuleikinn,	  hvort	  sem	  hann	  innihélt	  ofbeldi	  eða	  ekki,	  var	  nemendum	  skipt	  af	  handahófi	  í	  sitt	  

hvort	  herbergið.	  Í	  öðru	  herberginu	  voru	  nemendur	  látnir	  setja	  á	  sig	  heyrnartól	  og	  sagt	  að	  þau	  

ættu	  að	  bregðast	  við	  tónum	  sem	  þau	  heyrðu.	  Í	  hinu	  herberginu	  voru	  nemendurnir	  látnir	  spila	  

tónana	   fyrir	   hina.	   Þau	   gátu	   ráðið	   tímalengd	   og	   magn	   tónsins.	   Tónarnir	   gátu	   verið	   frá	   60	  

desíbilum	  upp	  í	  100	  desíbil.	  Niðurstöður	  rannsóknarinnar	  voru	  þær	  að	  þeir	  sem	  höfðu	  spilað	  

ofbeldisfulla	  tölvuleikinn	  spiluðu	  hæsta	  tóninn	  sem	  olli	  mestu	  óþægindunum	  mun	  frekar	  en	  

þeir	  sem	  höfðu	  spilað	  tölvuleikinn	  sem	  innihélt	  ekkert	  ofbeldi.	  Jafnframt	  leiddi	  rannsóknin	  í	  

ljós	   að	   strákar	  urðu	   fyrir	  meiri	   áhrifum	  af	   því	   að	   spila	  ofbeldisfulla	   tölvuleikinn	  en	   stelpur.	  

Strákar	  voru	  líklegri	  en	  stelpur	  til	  þess	  að	  spila	  hæstu	  tónana	  og	  valda	  jafningjum	  sínum	  meiri	  

óþægindum	  (Bartholow	  og	  Anderson,	  2002).	  

Niðurstöður	   íslenskrar	   rannsóknar	   eru	   í	   samræmi	   við	   erlendar	   rannsóknir.	   Árið	   2002	  

var	   rannsókn	  gerð	   í	  15	  grunnskólum.	  Þátttakendur	  voru	  965	  unglingar	  á	  aldrinum	  13	  til	  15	  

ára.	   Rannsóknin	   leiddi	   í	   ljós	   að	   fylgni	   er	   á	   milli	   hasarleikjanotkunar	   íslenskra	   unglinga	   og	  

beitingar	  þeirra	  á	  líkamlegu	  og	  andlegu	  ofbeldi	  (Guðbjörg	  Hildur	  Kolbeins,	  2005).	  	  

Margar	   rannsóknir	   hafa	   einnig	   verið	   gerðar	   á	   tengslunum	   á	   milli	   árásarhneigðar	   og	  

þess	  tíma	  sem	  fer	  í	  það	  að	  spila	  ofbeldisfulla	  tölvuleiki.	  Ein	  rannsóknin	  var	  gerð	  með	  þátttöku	  

menntaskólanema.	  Þeir	  voru	  látnir	  segja	  sjálfir	  frá	  árásarhneigð	  og	  afbrotahegðun	  sinni,	  eins	  

og	  því	  til	  dæmis	  hvort	  þeir	  hefðu	  slegið	  eða	  hótað	  öðrum	  nemendum,	  hvort	  þeir	  hefðu	  ráðist	  

á	  einhvern	  þar	  sem	  ætlunin	  hefði	  verið	  að	  valda	  viðkomandi	  alvarlegum	  skaða	  og	  hvort	  þeir	  

hefðu	  tekið	  þátt	  í	  hópslagsmálum	  eða	  því	  að	  henda	  hlutum	  í	  annað	  fólk.	  Tengslin	  á	  milli	  þess	  

tíma	  sem	  nemendurnir	  spiluðu	  ofbeldisfulla	  tölvuleiki	  og	  árásarhneigðar	  reyndust	  mikil.	  Því	  

meiri	  tíma	  sem	  nemendurnir	  vörðu	  í	  það	  að	  spila	  ofbeldisfulla	  tölvuleiki,	  því	  árásarhneigðari	  

urðu	  þeir.	  Sambandið	  var	  jafnvel	  enn	  til	  staðar	  þegar	  búið	  var	  að	  stjórna	  fyrir	  andfélagslegum	  

persónuleika	  (Anderson	  og	  Bushman,	  2001).	  

Sænska	   heimildarmyndin	   Dödligt	   spel	   frá	   árinu	   2004	   fjallar	   um	   áhrif	   ofbeldisfullra	  

tölvuleikja.	   Í	   henni	   kemur	   það	   meðal	   annars	   fram	   að	   þeir	   strákar	   sem	   hafa	   orðið	  

skólafélögum	  sínum	  að	  bana	  í	  Bandaríkjunum	  eiga	  það	  allir	  sameiginlegt	  að	  hafa	  spilað	  mikið	  

af	  ofbeldisfullum	  tölvuleikjum	  (Guðbjörg	  Hildur	  Kolbeins,	  e.d.).	  

Það	  hafa	  ekki	  verið	  gerðar	  margar	   langtímarannsóknir	  á	  áhrifum	  tölvuleikjaofbeldis	  á	  

börn	  og	  unglinga.	  Þær	   sem	  hafa	   verið	   gerðar	   sýna	  þó	  að	  ofbeldisfullir	   tölvuleikir	   geta	  haft	  

langtímaáhrif	   (Huesmann	   og	   Taylor,	   2006).	   Niðurstöður	   rannsóknar	   á	   grunnskólanemum	  

sýndi	  jákvætt	  samband	  á	  milli	  ofbeldisfullra	  tölvuleika	  og	  árásarhneigðra	  hugsana,	  gjörða	  og	  

viðhorfa	  síðar	  meir,	  jafnvel	  þegar	  búið	  var	  að	  meta	  fyrri	  árásarhneigð	  og	  ýmsar	  aðrar	  breytur	  

sem	  gætu	  tengst	  árásarhneigð	  (Slater,	  Henry,	  Svaim	  og	  Anderson,	  2003).	  

Önnur	  rannsókn	  á	  níu	  til	  12	  ára	  japönskum	  strákum	  var	  gerð	  á	  tveimur	  tímapunktum	  í	  

lífi	   þeirra	  með	   fjögurra	   til	   fimm	  mánaða	  millibili.	   Sömu	   niðurstöður	  má	   að	   finna	   þar	   og	   í	  

fyrrnefndri	  rannsókn.	  Ofbeldisfullir	  tölvuleikir	  höfðu	  áhrif	  á	  og	  ollu	  aukningu	  á	  árásarhneigðri	  

hegðun	   seinna	   meir,	   jafnvel	   þegar	   búið	   var	   að	   meta	   fyrri	   árásarhneigð	   (Ihori,	   Sakamoto,	  

Kobayashi	  og	  Kimura,	  2003).	  	  

4.3 Teiknimyndir	  

Teiknimyndir	   hafa	   verið	   eitt	   helsta	   afþreyingarefni	   fyrir	   börn	   í	   yfir	   80	   ár.	   Fyrsta	  

teiknimyndapersónan	  sem	  kynnt	  var	  til	  sögunnar	  var	  kötturinn	  Felix	  og	  ekki	  leið	  á	  löngu	  þar	  

til	  Disney	  persónurnar	  frægu,	  Mikki	  mús	  og	  Andrés	  önd,	  skutu	  upp	  kollinum.	  Í	  kringum	  1950	  

var	   ofbeldishlaðna	   teiknimyndin	   um	   Stjána	   bláa	   mjög	   vinsæl.	   Ofbeldi	   er	   nú	   orðið	  

óaðskiljanlegur	  hluti	  teiknimynda	  (Kirsh,	  2006).	  

Vettvangsrannsóknir	   hafa	   sýnt	   tengsl	   á	   milli	   ofbeldis	   í	   teiknimyndum	   og	  

árásarhneigðar.	  Í	  rannsókn	  Friedrich	  og	  Stein	  létu	  þeir	  leikskólabörn	  horfa	  annað	  hvort	  á	  20	  

mínútur	  úr	  teiknimyndasögunum	  Batman	  eða	  Superman	  (sem	  eru	  þekktar	  fyrir	  að	  innihalda	  

ofbeldi)	  eða	  nokkrar	  hlutlausar,	   leiknar	  spennumyndir.	  Börnin	  horfðu	  á	  myndirnar	  þrisvar	   í	  

viku	   í	   fjórar	   vikur.	   Þegar	   rannsóknartímabilinu	   lauk	   var	   metin	   líkamleg-‐	   og	   munnleg	  

árásarhneigð	   gagnvart	   jafningjum,	   hlýðni	   við	   reglur	   og	   umburðarlyndi	   gagnvart	   seinkun.	  

Börnin	   sem	   horfðu	   á	   ofbeldisfullu	   teiknimyndirnar	   voru	  mun	   óhlýðnari	   en	   áður	   og	   sýndu	  

minna	  umburðarlyndi	  gagnvart	  seinkun.	  Börn	  sem	  þóttu	  árásargjörn	  fyrir	  rannsóknina	  sýndu	  

einnig	  mun	  meiri	  árásarhneigð	  en	  áður	  ef	  þau	  höfðu	  horft	  á	  ofbeldisfullu	  teiknimyndirnar	   í	  

samanburði	  við	  þau	  börn	  sem	  horfðu	  á	  myndina	  sem	  innihélt	  ekkert	  ofbeldi	  (Kirsh,	  2006).	  

Fáar	   rannsóknir	   hafa	   verið	   gerðar	   á	   áhrifum	  ofbeldis	   í	   teiknimyndum	  á	   árásarhneigð	  

unglinga,	  einkum	  vegna	  þess	  að	  teiknimyndaáhorf	  er	  ef	  til	  vill	  meira	  tengt	  við	  barnæsku.	  Þær	  

rannsóknir	   sem	   hafa	   verið	   gerðar	   benda	   þó	   til	   þess	   að	   þörf	   sé	   á	   frekari	   rannsóknum.	   Til	  

dæmis	   í	   rannsókn	   Aluja-‐Fabregat	   og	   Torrubia-‐Beltri	   (1998)	   voru	   áhrif	   ofbeldis	   í	  

teiknimyndum	  sem	  voru	  ekki	  tengdar	  við	  kímni	  skoðuð.	  Yfir	  400	  13	  ára	  til	  14	  ára	  unglingar	  

tóku	  þátt	  í	  rannsókninni.	  Kennari	  unglinganna	  var	  beðinn	  um	  að	  meta	  árásarhneigð	  þeirra	  í	  

skólanum	   eftir	   að	   þeir	   höfðu	   horft	   á	   ofbeldisfullu	   teiknimyndirnar.	   Niðurstöður	  

rannsóknarinnar	  leiddu	  í	  ljós	  að	  skynjun	  á	  mjög	  ofbeldisfullum	  teiknimyndum	  sem	  fyndnum,	  

spennandi	  og	  skemmtilegum	  var	  tengd	  við	  árásarhneigðari	  hegðun.	  Þetta	  átti	  þó	  aðeins	  við	  

hjá	   strákum	   en	   ekkert	   samband	   fannst	   hjá	   stelpum.	   Talið	   er	   að	   ástæðan	   fyrir	   þessum	  

kynjamun	  sé	  sú	  að	  mælingin	  á	  árásarhneigð	  í	  þessari	  rannsókn	  var	  ekki	  nógu	  vel	  framkvæmd.	  

Í	   mælingunni	   var	   miðað	   við	   að	   kennarinn	   gæti	   skynjað	   árásarhneigðina	   með	   auðveldum	  

hætti,	  til	  dæmis	  það	  að	  nemandi	  kallaði	  aðra	  illum	  nöfnum	  og	  efndi	  til	  slagsmála.	  Sú	  hegðun	  

sem	  er	  algengust	  á	  meðal	  unglingsstúlkna	  er	  óbein	  árásarhneigð	  sem	  er	  ekki	  eins	  sýnileg	  og	  

því	   erfiðara	   að	   verða	   var	   við	   hana	   innan	   kennslustofunnar.	   Þannig	   hefur	   árásarhneigð	   á	  

meðal	  stelpna	  ekki	  verið	  nægilega	  metin	  (Kirsh,	  2006).	  

Klein	  og	  Shiffman	  (2008)	  gerðu	  greiningu	  á	  hinum	  ýmsu	  teiknimyndum	  og	  var	  ætlunin	  

að	  komast	  að	  því	  hvaða	  skilaboð	  þær	  sendu	  áhorfendum.	  Mikill	  meirihluti	   teiknimyndanna	  

innihélt	  ofbeldi.	   Í	  meirihluta	  teiknimynda	  nær	  gerandinn	  alltaf	  að	  klekkja	  á	  þolandanum	  og	  

sjaldan	  virðist	  þolandinn	  finna	  fyrir	  því	  að	  hann	  hafi	  orðið	  fyrir	  ofbeldi	  eða	  sýna	  ummerki	  um	  

það.	  Að	  mati	  Klein	  og	  Shiffman	  sendir	  þetta	  röng	  og	  hættuleg	  skilaboð	  til	  ungra	  áhorfenda	  að	  

ofbeldi	   sé	   algengt	   og	   hafi	   litlar	   eða	   engar	   afleiðingar	   fyrir	   gerendur	   og	   þolendur	   (Klein	   og	  

Shiffman,	  2008).	  

Helstu	   ástæðurnar	   fyrir	   árásunum	   í	   teiknimyndunum	   voru	   reiði,	   hefnd	   og	   eðlislæg	  

grimmd.	  Áhorfendum	  er	  því	  kennt	  að	  líkamlegt	  ofbeldi	  sé	  algeng	  leið	  til	  þess	  að	  bregðast	  við	  

neikvæðum	  tilfinningum.	  Teiknimyndirnar	  sýna	  og	  styrkja	  þá	  hugmynd	  að	  ef	  einhver	  reiðist,	  

þá	   sé	   það	   réttlætanlegt	   að	   fá	   útrás	  með	   því	   að	   beita	   þann	   ofbeldi	   sem	   reiðin	   beinist	   að.	  

Einnig	   senda	   teiknimyndirnar	  þau	   skilaboð	  að	  það	  að	  vera	  ótuktarlegur	   (e.	  ornery)	   sé	  næg	  

ástæða	  til	  þess	  að	  ráðast	  á	  annan	  einstakling.	  Að	  mati	  Klein	  og	  Shiffman	  (2008)	  eru	  það	  mjög	  

óviðeigandi	   skilaboð	   til	   ungra	   áhrifagjarna	   áhorfenda	   vegna	   þess	   þau	   gefa	   til	   kynna	   að	  

líkamlegt	  ofbeldi	   sé	  æskilegasta	  og	  ákjósanlegasta	   leiðin	   til	  þess	  að	   takast	  á	  við	  neikvæðar	  

tilfinningar.	  

4.4 Tónlist	  og	  tónlistarmyndbönd	  

Tónlist	  hefur	  skemmtana-‐	  og	  afþreyingargildi	  fyrir	  börn	  og	  unglinga	  sem	  og	  fullorðna.	  

Rannsóknir	   hafa	   sýnt	   fram	  á	   að	  það	  er	   kynjamunur	   á	  því	   í	   hvaða	   tilgangi	   tónlist	   er	   notuð.	  

Stelpur	   hlusta	   frekar	   á	   tónlist	   til	   þess	   að	   endurspegla	   tilfinningalegt	   ástand	   sitt,	   til	   dæmis	  

þegar	  þær	  eru	  einmana	  eða	  niðurdregnar.	  Strákar	  aftur	  á	  móti	  hlusta	  á	  tónlist	  til	  örvunar,	  til	  

þess	  að	  auka	  orkuna	  og	  til	  þess	  að	  öðlast	  jákvæðari	  ímynd	  (American	  Academy	  of	  Pediatrics,	  

2009).	  	  

Sú	   gagnrýni	   sem	  einkum	  beinist	   að	   vinsælli	   dægurtónlist	   er	   sú	   að	  boðskapur	  hennar	  

(þau	   viðhorf,	   gildismat	   og	   sú	   hegðun	   sem	   birtist	   í	   textunum)	   geti	   haft	   áhrif	   á	   hegðun	   og	  

hugsun	  ungra	  hlustenda.	  Textarnir	  fjalli	  oft	  um	  ofbeldi,	  morð,	  sjálfsmorð,	  kvenhatur	  og	  svo	  

framvegis	  (Roberts,	  o.fl.,	  2003).	  Sumir	  vilja	  þó	  hrekja	  þær	  tilgátur	  að	  textarnir	  í	  lögunum	  hafi	  

einhver	  áhrif	  og	   telja	  að	  börn	  og	  unglingar	  hlusti	  á	   tónlistina	  aðeins	  sér	   til	   skemmtunar	  og	  

séu	  ekkert	  að	  spá	  sérstaklega	  í	  textana	  sjálfa.	  Það	  kom	  þó	  fram	  í	  rannsókn	  að	  rúmlega	  17%	  

unglingsstráka	   og	   25%	   unglingsstúlkna	   sögðu	   ástæðuna	   fyrir	   því	   að	   þeim	   líkaði	   við	  

uppáhaldslagið	  sitt	  væri	  sú	  að	  textinn	  endurspeglaði	  tilfinningar	  þeirra	  (American	  Academy	  

of	  Pediatrics,	  2009).	  

Anderson,	   Carnagey	   og	   Eubanks	   (2003)	   gerðu	   alls	   fimm	   rannsóknir	   á	   bandarískum	  

ungmennum	   og	   áhrifum	   ofbeldisfullra	   texta	   í	   lögum	   á	   árásarhneigðar	   hugsanir	   og	   á	  

óvinveittar	  tilfinningar.	  Niðurstöður	  úr	  öllum	  rannsóknunum	  voru	  samhljóða	  og	  gáfu	  sterkar	  

vísbendingar	  um	  það	  að	  lög	  sem	  innihéldu	  ofbeldisfulla	  texta	  ykju	  árásarhneigða	  hugsun	  og	  

árásarhneigðar	   tilfinningar	   til	   skamms	   tíma.	   Slík	   áhrif	   eru	   tilkomin	   vegna	   ofbeldisins	   sem	  

fram	   kemur	   í	   textunum.	   Aðrar	   rannsóknir	   hafa	   einnig	   leitt	   í	   ljós	   samband	   á	   milli	   þeirrar	  

tegundar	   tónlistar	   sem	  ungmenni	   hlusta	   á	   og	   hegðunar	   þeirra	   og	   viðhorfa.	   Rannsókn	   sem	  

gerð	   var	   á	   bandarískum	  menntaskólanemum	   leiddi	   í	   ljós	   að	   þau	   ungmenni	   sem	   hlustuðu	  

helst	  á	  rapp-‐	  og	  þungarokkstónlist,	  sem	  þekkt	  er	  fyrir	  að	  innihalda	  ofbeldisfulla	  texta,	  höfðu	  

óvinveittari	   viðhorf	   og	   árásarhneigðari	   tilfinningar	   en	   nemendur	   sem	   hlustuðu	   á	   aðrar	  

tegundir	  tónlistar	  (Rubin,	  West	  og	  Mitchell,	  2001).	  

Tónlistarmyndbönd	   komu	   fyrst	   að	   marki	   til	   sögunnar	   í	   kringum	   1980,	   þegar	  

tónlistarstöðin	  MTV	  hóf	  göngu	  sína.	  Tónlistarmyndbönd	  eru	  aðlaðandi	  fyrir	  börn	  og	  unglinga	  

vegna	  þess	  að	  þau	  blanda	  saman	  tveimur	  fjölmiðlum	  sem	  börn	  og	  unglingar	  notast	  mikið	  við	  

(sjónvarp	  og	  tónlist).	  Að	  mati	  Ashby	  og	  Rich	  (2005)	  er	  því	  mikilvægt	  að	  rannsaka	  áhrif	  þeirra	  

á	  ungmenni	  og	  hafa	  í	  huga	  þau	  skilaboð	  sem	  tónlistarmyndböndin	  koma	  á	  framfæri.	  

Það	  virðist	  vera	  að	  tónlistarmyndbönd	  hafi	  áhrif	  á	  árásarhneigðar	  tilfinningar,	  viðhorf	  

og	   hegðun.	   Rannsókn	   á	   menntaskólanemum	   í	   Bandaríkjunum,	   þar	   sem	   þeim	   voru	   sýnd	  

tónlistarmyndbönd	   sem	   innihéldu	   mikið	   ofbeldi,	   leiddi	   í	   ljós	   að	   myndböndin	   örvuðu	  

neikvæðar	   tilfinningar,	  þar	   sem	  nemendurnir	   sögðust	   verða	  mun	  árásarhneigðari	   á	  meðan	  

þeir	  horfðu	  á	  myndböndin.	  Tónlistarmyndbönd	  sem	  innihalda	  mikið	  ofbeldi	  eru	  einnig	  talin	  

hafa	  áhrif	  á	  árásarhneigð	  viðhorf,	  þar	  með	  talið	  óvild	  gagnvart	  konum	  og	  samþykki	  ofbeldis,	  

bæði	  af	  völdum	  einstaklinganna	  sjálfra	  og	  annarra	  (Calvert,	  og	  Wilson,	  2011).	  	  

Í	  rannsókn	  Gentile,	  Linder	  og	  Walsh	  (2003)	  kom	  í	  ljós	  að	  börn	  á	  aldrinum	  átta	  til	  11	  ára	  

sem	  horfa	  mikið	   á	   tónlistarstöðina	  MTV	  eru	   líklegri	   til	   þess	   að	   lenda	   í	   slagsmálum	  en	   þau	  

börn	  sem	  horfa	  ekki	  á	  MTV	  að	  staðaldri.	  Jafningjar	  og	  kennarar	  greindu	  þá	  einnig	  frá	  því	  að	  

munur	  væri	  á	  hegðun	  þeirra	  barna	  og	  annarra	  barna	  í	  skólanum.	  Börn	  sem	  horfa	  að	  staðaldri	  

á	   MTV	   eru	   af	   jafningjum	   sínum	   talin	   mun	   árásarhneigðari,	   hvort	   sem	   það	   er	   munnlega,	  

óbeint	  eða	  líkamlega,	  en	  þau	  börn	  sem	  horfa	  sjaldnar	  á	  MTV.	  Kennarar	  telja	  einnig	  almennt	  

að	  þau	  börn	   sem	  horfa	  að	   staðaldri	   á	  MTV	  sýni	  mun	  meiri	  óbeina	  árásarhneigð,	   líkamlega	  

árásarhneigð	  og	  sýni	  verulega	  minni	  hjálpsemi	  en	  önnur	  börn.	  	  

Í	   rannsóknum	  þar	  sem	  metin	  hafa	  verið	  viðbrögð	  ungra	  karlmanna	  við	  því	  að	  horfa	  á	  

ofbeldisfull	  rapptónlistarmyndbönd	  hafa	  þátttakendur	  greint	  frá	  auknum	  líkum	  á	  því	  að	  þeir	  

myndu	   taka	   þátt	   í	   ofbeldi,	   vera	   samþykkari	   ofbeldinu	   og	   vera	   samþykkari	   ofbeldi	   gegn	  

konum	  en	  þeir	  sem	  horfðu	  ekki	  á	  slík	  myndbönd	  (Kaestle,	  Halpern,	  og	  Brown,	  2007;	  Ward,	  

Hansbrough,	  og	  Walker,	  2005).	  	  

Allar	  þessar	  rannsóknir	  eiga	  það	  sameiginlegt	  að	  sýna	  að	  ofbeldisfullt	  efni	  í	  fjölmiðlum	  

getur	   haft	   áhrif	   á	   árásarhneigð	   barna	   og	   unglinga.	   Niðurstöður	   þessara	   rannsókna	   eru	  

sannfærandi	  (e.	  compelling),	  niðurstöðurnar	  eru	  almennt	  samkvæmar	  hvað	  varðar	  tegundir	  

fjölmiðla	  og	  aðferðafræði	  rannsókna.	  Rannsóknirnar	  sýna	  að	  ofbeldi	   í	   fjölmiðlum	  hafi	  bæði	  

skammtíma-‐	  og	  langtímaáhrif	  á	  árásarhneigð	  barna	  og	  unglinga.	  

5 Gagnrýni	  á	  rannsóknir	  

Vísinda-‐	  og	  fræðimenn	  eru	  alls	  ekki	  á	  einu	  máli	  um	  það	  að	  ofbeldi	   í	   fjölmiðlum	  hafi	  áhrif	  á	  

árásarhneigð	   barna	   og	   unglinga	   og	   lengi	   hefur	   verið	   deilt	   um	   niðurstöður	   rannsókna.	  

Fræðimenn	   hafa	   haldið	   því	   fram	   að	   rannsóknir	   á	   ofbeldi	   í	   fjölmiðlum	   séu	   illa	   gerðar,	  

niðurstöður	  séu	  ósamhljóða	  og	  ótraustar,	  mælingar	  á	  árásarhneigð	  séu	  lélegar	  og	  misbrestur	  

á	  því	  að	  taka	  tillit	  til	  annarra	  þátta	  sem	  gætu	  haft	  áhrif	  á	  árásarhneigðina,	  eins	  og	  til	  dæmis	  

persónuleika,	  þróunar	  og	  ofbeldis	  innan	  fjölskyldunnar	  (Ferguson,	  2010).	  

Rannsókn	  Olson,	  Kutner	  og	  Warner	  (2008)	  leiddi	  til	  dæmis	  í	  ljós	  að	  unglingspiltar	  töldu	  

sig	   almennt	   rólegri	   og	  minna	   reiða	   eftir	   að	   hafa	   spilað	   ofbeldisfullan	   tölvuleik	   og	   sögðust	  

jafnvel	  meðvitað	  spila	  slíka	  leiki	  til	  þess	  að	  draga	  úr	  árásarhneigð	  sinni.	  	  

Önnur	  rannsókn	  á	  ofbeldisfullum	  kvikmyndum,	  þar	  sem	  reynt	  var	  að	  sýna	  fram	  á	  það	  

að	  börn	  sem	  horfðu	  á	  ofbeldisfullar	  myndir	  væru	  líklegri	  til	  þess	  að	  verða	  árásarhneigðari	  en	  

þau	   börn	   sem	   horfðu	   ekki	   á	   slíkar	   myndir	   leiddi	   í	   ljós	   að	   slík	   áhrif	   væru	   ekki	   til	   staðar.	  

Niðurstöðurnar	   gáfu	   til	   kynna	   að	   það	   að	   horfa	   á	   ofbeldisfulla	   kvikmynd	   leiddi	   ekki	   til	  

aukningar	  á	  árásarhneigð,	  til	  dæmis	  það	  að	   lemja	  eða	  slást	  við	  önnur	  börn	  eða	  kalla	  önnur	  

börn	  ljótum	  nöfnum	  (Ferguson,	  2010).	  

Sálfræðingurinn	  Jonathan	  L.	  Freedman	  (2002)	  er	  einn	  þeirra	  fræðimanna	  sem	  rökræðir	  

um	  það	  að	  niðurstöður	  rannsókna	  styðji	  ekki	  þá	  hugmynd	  að	  ofbeldi	  í	  fjölmiðlum	  hafi	  áhrif	  á	  

árásarhneigð.	  Samkvæmt	  Freedman	  hafa	  kannanir	   leitt	   í	   ljós	  veika	  en	  jákvæða	  fylgni	  á	  milli	  

ofbeldisfulls	  efnis	  og	  árásarhneigðar	  barna	  allt	  til	  10	  ára	  aldurs.	  Þó	  svo	  að	  fylgni	  sé	  til	  staðar,	  

þá	  þýðir	  fylgni	  aldrei	  að	  orsakasamband	  sé	  til	  staðar.	  Þess	  vegna	  getur	  þessi	  fylgni	  þýtt	  svo	  

margt.	  Til	  dæmis	  að	  börn	  sem	  horfa	   frekar	  á	  ofbeldisfullt	  efni	  séu	  einnig	   líklegri	   til	  þess	  að	  

vera	   árásarhneigðari	   en	   þau	   sem	   horfa	  minna	   á	   ofbeldisfullt	   efni.	   Kannanir	   hafa	   því	   þann	  

galla	   að	   geta	   ekki	   sýnt	   fram	   á	   orsök.	   Langtímarannsóknir	   eiga	   einnig	   við	   sama	   vanda	   að	  

glíma.	   Rannsóknir	   á	   tilraunastofum	   og	   vettvangsrannsóknir	   geta	   að	   vissu	   leyti	   sigrast	   á	  

vandamálinu	   sem	   tengist	   orsakasambandinu	   og	   hafa	   sumar	   hverjar	   sýnt	   fram	   á	   að	  

árásarhneigð	  sé	  tilkomin	  vegna	  ofbeldisfulls	  efnis	  í	  fjölmiðlum.	  Hins	  vegar	  er	  erfitt	  að	  mæla	  

árásarhneigð	  með	  fullnægjandi	  hætti	   í	   slíkum	  rannsóknum.	  Þær	  rannsóknir	  sem	  hafa	  mælt	  

árásarhneigð	  með	  áreiðanlegum	  hætti	  hafa	  sýnt	  fram	  á	  samband	  á	  milli	  ofbeldisfulls	  efnis	  og	  

árásarhneigðar	   hjá	   börnum	   og	   unglingum.	   Freedman	   telur	   það	   að	   slíkar	   rannsóknir	   sýni	  

einnig	  að	  það	  sé	  ekkert	   samband	   til	   staðar	  og	  því	   sé	  mikið	  ósamræmi	   í	  niðurstöðum.	  Þess	  

vegna	   sé	   ekki	   hægt	   að	   segja	   til	   um	   það	   að	   tilgátan	   eða	   kenningin	   um	   það	   að	   ofbeldi	   í	  

fjölmiðlum	  hafi	  áhrif	  á	  árásarhneigð	  barna	  og	  unglinga	  sé	  rétt	  (Freedman,	  2002).	  	  

6 Forvarnir	  

Foreldrar	  bera	  aðalábyrgð	  á	  uppeldi	  og	  velferð	  barna	  sinna.	  Í	  því	  felst	  að	  þeim	  beri	  að	  vernda	  

börnin	  gegn	  skaðlegum	  upplýsingum	  frá	  fjölmiðlum.	  Í	  94.	  grein	  barnaverndarlaga	  segir	  meðal	  

annars	  að	   foreldrum	  beri	   „eftir	  því	   sem	   í	  þeirra	  valdi	  er,	  að	  vernda	  börn	  gegn	  ofbeldis-‐	  og	  

klámefni	  eða	  öðru	  slíku	  efni,	  meðal	  annars	  með	  því	  að	  koma	  í	  veg	  fyrir	  aðgang	  þeirra	  að	  því“	  

(Barnaverndarlög	  nr.	  80/2002).	  Til	  eru	  nokkur	  ráð	  til	  þess	  að	  sporna	  við	  óæskilegum	  áhrifum	  

fjölmiðla.	   Sálfræðingarnir	   Browne	   og	   Hamilton-‐Giachritsis	   mæla	   með	   því	   að	   takmarka	  

sjónvarpsáhorf	  barna	  og	  unglinga	  við	  einn	  til	  tvo	  tíma	  á	  dag.	  Einnig	  að	  fylgjast	  vel	  með	  því	  á	  

hvað	  barnið	  eða	  unglingurinn	  er	  að	  horfa	  og	  jafnvel	  að	  horfa	  á	  sjónvarpið	  með	  þeim	  og	  ræða	  

um	  það	  sem	  fram	  kemur	  þegar	  tilefni	  gefast.	  Þeir	  mæla	  einnig	  með	  því	  að	  takmarka	  aðgang	  

að	   sjónvörpum	   innan	   heimilisins,	   til	   dæmis	   að	   leyfa	   barninu	   eða	   unglingnum	  ekki	   að	   hafa	  

sjónvarp	  og/eða	  tölvu	   inni	   í	  herbergi	  sínu	  sem	  þau	  hafa	  aðgang	  að	  allan	  sólarhringinn.	  Það	  

gerir	   einnig	   foreldrinu	   auðveldara	   fyrir	   að	   fylgjast	  með	   sjónvarps-‐	   og	   tölvunotkuninni.	   Það	  

skiptir	   einnig	   máli	   hvað	   foreldrarnir	   sjálfir	   eru	   að	   horfa	   á	   og	   hversu	   mikið	   þeir	   horfa	   á	  

sjónvarp.	   Börn	   og	   unglingar	   hafa	   tilhneigingu	   til	   þess	   að	   horfa	   á	   sama	   sjónvarpsefni	   og	  

foreldrarnir	  (Browne	  og	  Hamilton-‐Giachritsis,	  2005).	  

Það	  gæti	  verið	  mikilvægt	  sem	  fyrsta	  skref	  að	  stjórnvöld	  hvettu	  foreldra	  til	  þess	  að	  vera	  

meðvitaða	  um	  þann	  tíma	  sem	  börn	  og	  unglingar	  verja	   í	   fjölmiðla.	  Foreldrar	  þurfa	  einnig	  að	  

virða	  aldurstakmörk	   sem	  sett	  eru	  á	  þætti,	   kvikmyndir	  og	   tölvuleiki	   (Strasburger,	   Jordan	  og	  

Donnerstein,	  2010).	  

Viðleitni	   foreldra	   til	   þess	   að	   túlka,	   skýra	   nánar	   og	   veita	   frekari	   upplýsingar	   um	   þau	  

málefni	  sem	  koma	  fram	  í	   fjölmiðlum	  hafa	  reynst	  árangursrík	   í	  baráttunni	  við	  neikvæð	  áhrif	  

fjölmiðla	   (Strasburger	   o.fl.,	   2010).	   Börn	   og	   unglingar	   móta	   viðhorf	   sín	   og	   skoðanir	   og	  

bregðast	   við	   áhrifum	   fjölmiðla	   en	   þau	   ræða	   einnig	   við	   aðra,	   sérstaklega	   foreldra	   og	   vini.	  

Viðbrögð	   þeirra	   við	   efni	   fjölmiðla	   getur	   að	   lokum	   verið	   mótað	   af	   þessum	   félagslegu	  

samskiptum.	  Þegar	   foreldrar	   koma	  að	   staðaldri	  með	  gagnrýnar	   athugasemdir	   um	   raunsæi,	  

réttlætingu	  og	  aðra	  þætti	   sem	  geta	  haft	   áhrif,	   eru	  börn	   í	  minni	  hættu	  á	  því	   að	   verða	   fyrir	  

neikvæðum	  áhrifum	  af	   fjölmiðlum.	  Börn	  þeirra	   foreldra	   sem	   ræða	   við	  þau	  um	  það	  hversu	  

óviðeigandi	   ofbeldi	   sé	   í	   fjölmiðlum	   eða	   takmarka	   aðgang	   þeirra	   að	   ofbeldisfullu	   efni	   sýna	  

minni	  árásarhneigð	  en	  börn	  þeirra	   foreldra	  sem	  ræða	  ekki	  við	  þau	  um	  ofbeldi	   í	   fjölmiðlum	  

eða	  takmarka	  ekki	  aðgang	  þeirra	  að	  ofbeldisfullu	  efni	  (Nathanson,	  1999).	  

Skólarnir	   skipta	   einnig	   máli.	   Þeir	   þurfa	   að	   hafa	   alhliða	   forvarnarfræðslu	   um	   ofbeldi.	  

Fjölmiðlafræðsla	  er	  einnig	  mikilvæg	  og	  umræður	  um	  áhrif	  fjölmiðla	  (Strasburger,	  o.fl.,	  2010).	  

Fjölmiðlarnir	  sjálfir	  gætu	  einnig	  gert	  gagn	  með	  því	  að	  senda	  jákvæð	  og	  gagnleg	  skilaboð	  

til	   barna	   og	   unglinga.	  Miðað	   við	   þau	   áhrif	   sem	   fram	  hafa	   komið	  mætti	  ætla	   að	   þeir	   gætu	  

gegnt	   lykilhlutverki	   í	   forvarnarstarfi.	   Forvarnarstarf	   í	   fjölmiðlum	   hér	   á	   landi	   hefur	   meðal	  

annars	  beinst	  að	  skaðsemi	  reykinga,	  að	  áfengisnotkun	  á	  meðgöngu	  og	  að	  hættunni	  sem	  fylgir	  

vímuefnaneyslu.	  Fjölmiðlar	  telja	  þó	  ekki	  ábyrgðina	  liggja	  hjá	  sér	  og	  telja	  sig	  ekki	  skylduga	  til	  

þess	  að	  sinna	  forvörnum.	  Flestir	  eru	  þó	  meðvitaðir	  um	  mikilvægi	  þess	  að	  vera	  góð	  fyrirmynd	  

(Sigrún	  Stefánsdóttir,	  2001).	  	  

7 Félagsráðgjöf	  

7.1 Vinna	  félagsráðgjafa	  með	  börnum	  og	  unglingum	  

Vinna	  félagsráðgjafa	  með	  börnum	  og	  unglingum	  er	  mjög	  margþætt.	  Félagsráðgjafar	  vinna	  út	  

frá	   heildarsýn	   sem	   felur	   það	   í	   sér	   að	   mál	   eru	   skoðuð	   út	   frá	   persónulegum,	   félagslegum,	  

tilfinningalegum,	   námslegum	  og	   umhverfislegum	  þáttum.	   Félagsráðgjafar	   veita	   börnum	  og	  

unglingum	   persónulega	   ráðgjöf,	   aðstoð,	   stuðning	   og	   meðferð	   vegna	   félagslegra,	  

persónulegra	  og	  tilfinningalegra	  þátta.	  Auk	  þess	  sinna	  félagsráðgjafar	  ýmiss	  konar	  forvörnum	  

og	   fræðslu	   til	  barna,	  unglinga	  og	   foreldra	  þeirra	   (Sigurlaug	  Hauksdóttir,	  2006;	  Guðrún	  Elva	  

Arinbjarnadóttir,	  2011).	  	  

Félagsráðgjafar	   vinna	   að	   forvörnum	   gegn	   ofbeldi,	   til	   að	  mynda	   gegn	   einelti	   og	   gegn	  

líkamlegu-‐	  og	  kynferðislegu	  ofbeldi.	  Þá	  veita	  þeir	  jafnframt	  þeim	  börnum	  og	  unglingum	  sem	  

hafa	  orðið	  fyrir	  ofbeldi	  stuðning	  og	  fræðslu.	  Félagsráðgjafar	  geta	  einnig	  séð	  um	  greiningu	  á	  

andfélagslegri	   hegðun	   barna	   og	   unglinga	   (Guðrún	   Elva	   Arinbjarnadóttir,	   2011).	  

Félagsráðgjafar	   reyna	   að	   byggja	   upp	   og	   efla	   samvinnu,	   til	   dæmis	   á	   milli	   heimilis,	   skóla,	  

félagsþjónustu	  og	  heilbrigðisþjónustu.	  Þeir	  hafa	  alltaf	  þarfir	  einstaklingsins	  að	   leiðarljósi	  og	  

aðstoðin	   sem	   þeir	   veita	   er	   alltaf	   hjálp	   til	   sjálfshjálpar.	   Félagsráðgjafar	   hafa	   sérþekkingu	   á	  

íslenskum	  lögum,	  á	  félagslegum	  réttindum	  einstaklinga	  og	  á	  þeim	  úrræðum	  sem	  samfélagið	  

hefur	  upp	  á	  að	  bjóða	  (Sigurlaug	  Hauksdóttir,	  2006).	  

7.2 Félagsráðgjöf	  og	  fjölmiðlanotkun	  barna	  og	  unglinga	  

Mikilvægt	   er	   að	   félagsráðgjafar,	   sem	   og	   aðrir	   fagaðilar	   sem	   vinna	   með	   börnum	   og	  

unglingum,	  kynni	  sér	  það	  efni	  sem	  sýnir	  ofbeldi	   í	   fjölmiðlum	  hverju	  sinni	  og	  hugleiði	  hvaða	  

áhrif	  það	  getur	  haft	  á	  börn	  og	  unglinga.	  Fyrst	  og	  fremst	  geta	  félagsráðgjafar	  unnið	  að	  ýmiss	  

konar	   fræðslu	   hvað	   þetta	   málefni	   varðar.	   Til	   þess	   að	   börn	   og	   unglingar	   upplifi	   jákvæða	  

reynslu	  af	  fjölmiðlum	  er	  mikilvægt	  að	  félagsráðgjafar	  vinni	  út	  frá	  heildarsýn	  og	  hafi	  í	  huga	  alla	  

þætti	   sem	   eru	   í	   umhverfi	   barna	   og	   unglinga.	   Þessir	   þættir	   eru	   til	   dæmis	   foreldrar,	  

einstaklingar	  og	  hópar,	  skólar	  og	  samfélög	  (National	  Association	  of	  Social	  Workers,	  2005).	  

Mikilvægt	  er	  að	  félagsráðgjafar	  geri	  sér	  grein	  fyrir	  því	  hvernig	  jafningjar	  geta	  haft	  áhrif	  

á	  hvorn	  annan	  en	  þeir	  skipta	  miklu	  máli	  hjá	  börnum	  og	  unglingum.	  Félagsráðgjafar	  geta	  rætt	  

við	   börn	   og	   unglinga	   um	   það	   hvað	   þau	   heyri	   sín	   á	   milli	   um	   ofbeldi	   í	   fjölmiðlum	   og	   hver	  

afstaða	   þeirra	   sé	   til	   ofbeldis.	   Félagsráðgjafar	   geta	   gert	   það	   með	   einstaklingsviðtölum	   en	  

einnig	  geta	  þeir	  leitt	  hópavinnu	  þar	  sem	  vettvangur	  er	  fyrir	  umræður	  og	  skoðanir	  um	  ofbeldi	  

í	   fjölmiðlum.	   Félagsráðgjafar	   geta	   einnig	   hjálpað	   börnum	   og	   unglingum	   að	   þróa	   með	   sér	  

færni	   í	   því	   að	   gagnrýna	   skilaboð	   fjölmiðlanna	   með	   því	   að	   kanna	   eðli	   og	   samhengi	  

sjónvarpsþátta,	   kvikmynda,	   teiknimynda	   og	   tölvuleikja	   sem	   innihalda	   ofbeldi	   (National	  

Association	  of	  Social	  Workers,	  2005).	  

Vinna	  félagsráðgjafa	  með	  foreldrum	  barna	  og	  unglinga	  er	  einnig	  mikilvæg.	  Eins	  og	  áður	  

hefur	  komið	  fram,	  þá	  er	  mikilvægt	  að	  foreldrar	  séu	  meðvitaðir	  um	  þann	  tíma	  sem	  börn	  og	  

unglingar	  verja	  í	  notkun	  fjölmiðla.	  Einnig	  hefur	  það	  reynst	  vel	  að	  foreldrar	  skýri	  og	  ræði	  við	  

börn	  sín	  og	  unglinga	  um	  þau	  málefni	  sem	  birtast	  í	  fjölmiðlum.	  Vinna	  félagsráðgjafa	  er	  vel	  til	  

þess	  fallin	  að	  sinna	  fræðslu	  og	  ráðgjöf	  til	  foreldra.	  Félagsráðgjafar	  geta	  hvatt	  foreldra	  til	  þess	  

að	  kynna	  sér	  það	  efni	  sem	  börn	  þeirra	  og	  unglingar	  eru	  að	  horfa	  á	  í	  fjölmiðlum,	  ásamt	  því	  að	  

hvetja	   foreldra	   til	   þess	   að	   fylgjast	  meira	  með	   fjölmiðlanotkun	   þeirra.	   Félagsráðgjafar	   geta	  

unnið	  með	  foreldrum	  með	  það	  að	  markmiði	  að	  bæta	  samskiptahæfni	  þeirra	  við	  börn	  sín	  og	  

unglinga.	  Þannig	  gætu	  foreldrar	  átt	  auðveldara	  með	  að	  skýra,	  túlka	  og	  ræða	  það	  sem	  fram	  

kemur	   í	   fjölmiðlum.	  Þá	  geta	   félagsráðgjafar	  hvatt	   foreldra	   til	  þess	  að	   ræða	  við	  börn	   sín	  og	  

unglinga	  um	  hættuna	   sem	  ofbeldi	   í	   fjölmiðlum	  getur	  haft	   í	   för	  með	   sér	   (Leonard	  og	   Fries,	  

2004).	  

Skólinn	   er	   í	   auknum	   mæli	   sá	   staður	   þar	   sem	   börn	   og	   unglingar	   hafa	   samskipti	   við	  

fullorðna.	  Kennarar,	  stjórnendur	  og	  starfsfólk	  skólanna	  þurfa	  einnig	  að	  vera	  meðvitaðir	  um	  

það	  sem	  gerist	  í	  fjölmiðlaheiminum	  og	  hvaða	  áhrif	  ofbeldi	  í	  fjölmiðlum	  getur	  haft	  á	  börn	  og	  

unglinga.	  Skólafélagsráðgjafar	  geta	  frætt	  þessa	  einstaklinga	  um	  þetta	  málefni,	  ásamt	  því	  að	  

hafa	   fræðslu	   og	   hópavinnu	   með	   börnum	   og	   unglingum	   í	   kennslustofum.	   Í	   samvinnu	   við	  

annað	   fagfólk,	   foreldra	   og	   almenning	   geta	   félagsráðgjafar	   einnig	   reynt	   að	   draga	   úr	  

ofbeldisfullu	   efni	   í	   fjölmiðlum	  með	   umræðu	   í	   samfélaginu.	   Til	   dæmis	   gætu	   félagsráðgjafar	  

sett	  á	  stofn	  samtök	  eða	  félög	  sem	  berðust	  gegn	  ofbeldisfullu	  efni	   í	   fjölmiðlum	  (Leonard	  og	  

Fries,	  2004;	  National	  Association	  of	  Social	  Workers,	  2005).	  

Niðurstöður	  

Erlendar	  og	   íslenskar	  rannsóknir	  sýna	  fram	  á	  að	  fjölmiðlanotkun	  barna	  og	  unglinga	  er	  mjög	  

mikil	   og	   fjölmiðlar	   gegna	   því	  mikilvægu	   hlutverki	   í	   lífi	   þeirra.	   Rannsóknir	   sýna	   að	   börn	   og	  

unglingar	  hafa	  mikið	  aðgengi	  að	   fjölmiðlum,	  sérstaklega	   inni	  á	  heimilum.	  Algengi	  ofbeldis	   í	  

fjölmiðlum	   er	   einnig	   mikið,	   þar	   sem	   ofbeldi	   er	   stór	   hluti	   af	   innihaldi	   sjónvarpsþátta,	  

kvikmynda,	   tölvuleikja,	   teiknimynda,	   tónlistar	   og	   tónlistarmyndbanda.	   Margar	   vel	   studdar	  

kenningar	  hafa	  verið	  settar	  fram	  og	  útskýra	  hvers	  vegna	  ofbeldisfullt	  efni	  í	  fjölmiðlum	  eykur	  

líkurnar	   á	   árásarhneigðri	   hegðun.	   Ofbeldi	   í	   fjölmiðlum	   veldur	   skammtímaaukningu	   á	  

árásarhneigð	  með	  því	  að	  ýfa	  árásarhneigðar	  hugsanir,	  ásamt	  því	  að	  auka	  lífeðlislega	  örvun	  og	  

koma	   af	   stað	   ósjálfráðri	   tilhneigingu	   til	   þess	   að	   herma	   eftir	   hegðun	   annarra.	   Ofbeldi	   í	  

fjölmiðlum	  hefur	  langtímaáhrif	  á	  árásarhneigðar	  hugsanir	  og	  tilfinningar	  sem	  verður	  til	  þess	  

að	   þær	   verða	   alltaf	   aðgengilegar	   í	   minninu.	   Jafnframt	   hefur	   ofbeldi	   í	   fjölmiðlum	  

langtímaáhrif	  með	  því	  að	  styðja	  árásarhneigðar	  skoðanir	  og	  viðhorf	  um	  viðeigandi	  félagslega	  

hegðun	   hverju	   sinni.	   Það	   að	   horfa	   á	   ofbeldisfullt	   efni	   getur	   einnig	   leitt	   til	   tilfinningalegs	  

ónæmis,	   þar	   sem	   einstaklingurinn	   verður	   ónæmur	   fyrir	   ofbeldinu	   og	   bregst	   ekki	   við	   því	   á	  

sama	   hátt	   og	   áður.	   Þannig	   verður	   það	   auðveldara	   fyrir	   einstaklinginn	   að	   taka	   þátt	   í	  

ofbeldisfullum	  athöfnum	  og	  samúð	  hans	  og	  hjálpsemi	  verður	  minni.	  

Í	   upphafi	   var	   lagt	   upp	   með	   spurninguna:	   Hver	   eru	   áhrif	   ofbeldis	   í	   fjölmiðlum	   á	  

árásarhneigð	   barna	   og	   unglinga?	   Þær	   erlendu	   og	   íslensku	   rannsóknir	   sem	   farið	   var	   yfir	   í	  

þessari	  ritgerð	  einkenndust	  af	  fjölbreyttum	  aðferðum,	  margvíslegum	  úrtökum,	  ásamt	  því	  að	  

farið	   var	   yfir	   áhrif	   hinna	   ýmsu	   fjölmiðla.	   Niðurstöður	   rannsókna	   voru	   á	   heildina	   litið	  mjög	  

samkvæmar	  og	  sýna	  fram	  á	  að	  ofbeldi	  í	  fjölmiðlum	  hafi	  bæði	  skammtíma-‐	  og	  langtímaáhrif	  á	  

árásarhneigða	  hegðun	  barna	  og	  unglinga.	  Ofbeldi	  í	  fjölmiðlum	  eykur	  líkamlega	  og	  munnlega	  

árásarhneigð	  barna	  og	  unglinga	  til	  skamms	  tíma,	  ásamt	  því	  að	  auka	  árásarhneigðar	  hugsanir	  

og	  tilfinningar	  sem	  tengjast	  árásarhneigðri	  hegðun.	  Það	  að	  horfa	  mikið	  á	  ofbeldisfullt	  efni	   í	  

æsku	  eykur	   líkurnar	  á	  árásargjarnari	  hegðun	  á	  fullorðinsárunum.	  Ofbeldi	   í	   fjölmiðlum	  getur	  

því	  haft	  langtímaáhrif	  og	  fylgt	  einstaklingnum	  fram	  á	  fullorðinsárin,	  þó	  svo	  að	  hann	  sé	  löngu	  

hættur	  að	  horfa	  á	  ofbeldisfullt	  efni.	  	  

Fræðimenn	   eru	   þó	   alls	   ekki	   á	   sama	  máli	   varðandi	   ofbeldi	   í	   fjölmiðlum	  og	   áhrif	   þess,	  

enda	   hafa	   niðurstöður	   rannsókna	   verið	   nokkuð	   misvísandi.	   Sumir	   vilja	   halda	   því	   fram	   að	  

margar	   rannsóknir	   séu	   illa	   gerðar,	   hafi	   ósamkvæmar	  og	  ótraustar	  niðurstöður,	  mælingar	   á	  

árásarhneigð	  séu	  lélegar	  og	  misbrestur	  í	  því	  að	  taka	  tillit	  til	  annarra	  þátta	  sem	  gætu	  haft	  áhrif	  

á	  árásarhneigðina.	  

Þó	  svo	  að	  rannsóknir	  hafi	  ekki	  gefið	  einhliða	  niðurstöður	  er	  ekki	  hægt	  að	  horfa	  fram	  hjá	  

niðurstöðum	  sem	  sýna	  fram	  á	  áhrif	  ofbeldis	  á	  árásarhneigð	  barna	  og	  unglinga.	  Það	  verður	  að	  

hugsa	  um	  fjölmiðla	  sem	  einn	  af	  mörgum	  þáttum	  sem	  geta	  haft	  áhrif	  á	  árásarhneigð.	  Það	  er	  

ekki	  hægt	  að	  halda	  því	   fram	  að	  fjölmiðlarnir	  einir	  og	  sér	  orsaki	  árásarhneigð.	  Það	  er	  margt	  

sem	  getur	  haft	  áhrif,	  til	  dæmis	  persónuleiki	  einstaklingsins	  og	  fjölskylduumhverfi,	  eins	  og	  til	  

dæmis	  ofbeldi	   innan	   fjölskyldunnar	  og	  skapgerð	  einstaklingsins.	  Ofbeldi	   í	   fjölmiðlum	  er	  því	  

einn	  af	  áhættuþáttunum	  sem	  geta	  ýtt	  undir	  aukna	  árásarhneigð	  barna	  og	  unglinga.	  	  

Forvarnir	   eru	  mikilvægar	   varðandi	   áhrif	   ofbeldis	   í	   fjölmiðlum	  og	   ýmsar	   leiðir	   eru	   þar	  

mögulegar.	  Fyrst	  og	  fremst	  þurfa	  foreldrar	  að	  vera	  upplýstir.	  Þá	  hefur	  það	  reynst	  sérstaklega	  

vel	   að	   foreldrar	   skýri	   nánar	   fyrir	   börnum	   sínum	  og	   unglingum	  það	   efni	   sem	   fram	   kemur	   í	  

fjölmiðlum	  og	  veiti	  frekari	  upplýsingar	  um	  það.	  	  

Félagsráðgjafar	   vinna	  oft	  með	  börnum	  og	  unglingum	  og	  því	  er	  mikilvægt	  að	  þeir	   séu	  

meðvitaðir	   um	   áhrif	   ofbeldis	   í	   fjölmiðlum.	   Félagsráðgjafar	   geta	   veitt	   fræðslu	   til	   barna,	  

unglinga	  og	  foreldra	  þeirra	  um	  þessi	  málefni.	  Einnig	  geta	  þeir	  aðstoðað	  börn	  og	  unglinga	  við	  

það	  að	  þróa	  með	  sér	  færni	   í	  því	  að	  gagnrýna	  þau	  skilaboð	  sem	  fjölmiðlarnir	  senda.	  Þá	  geta	  

félagsráðgjafar	  einnig	  hvatt	  foreldra	  til	  þess	  að	  fylgjast	  með	  fjölmiðlanotkun	  barna	  sinna	  og	  

bætt	  samskiptahæfni	  þeirra	  við	  börn	  sín	  og	  unglinga.	  Það	  gæti	  leitt	  til	  þess	  að	  foreldrar	  ættu	  

auðveldara	   með	   að	   skýra	   betur	   og	   túlka	   það	   sem	   fram	   kemur	   í	   fjölmiðlunum	   sem	   hefur	  

reynst	   svo	   árangursríkt	   til	   þess	   að	   koma	   í	   veg	   fyrir	   neikvæð	   áhrif	   fjölmiðla.	   Einnig	   er	  

mikilvægt	   að	   félagsráðgjafar	   veiti	   fræðslu	   til	   annarra	   um	   þessi	   málefni,	   til	   dæmis	   til	  

starfsfólks	   skóla,	   annars	   fagfólks	   og	   almennings.	   Það	   gæti	   leitt	   til	   vitundarvakningar	   í	  

samfélaginu	  öllu.	  

Umræða	  

Það	   fer	   ekki	   framhjá	   neinum	   að	   magn	   ofbeldisefnis	   í	   fjölmiðlum	   hefur	   aukist	   mikið	   á	  

undanförnum	  árum	  og	  áratugum.	  Fólki	  reynist	  mun	  auðveldara	  að	  nálgast	  slíkt	  efni	  í	  dag	  en	  

fyrr	  á	  tíðum.	  Börn	  og	  unglingar	  sækja	  mikið	  í	  fjölmiðla	  sem	  bjóða	  upp	  á	  ofbeldi	  og	  eyða	  sífellt	  

meiri	  tíma	  fyrir	  framan	  tölvur	  og	  sjónvörp,	  þar	  sem	  boðið	  er	  upp	  á	  nánast	  allt	  sem	  hugurinn	  

girnist.	  

Núverandi	  skilgreiningar	  á	  ofbeldi	  í	  fjölmiðlum	  lýsa	  hótunum,	  raunverulegri	  notkun	  eða	  

líkamlegum,	  skaðlegum	  afleiðingum	  af	  ofbeldisfullri	  hegðun	  sem	  framin	  er	  af	  einstaklingum	  

og	   er	   vísvitandi	   ætlað	   að	   skaða	   aðra	   manneskju.	   Slíkar	   skilgreiningar	   undanskilja	  

tilfinningalegar	  og	  skaðlegar	  afleiðingar	  ofbeldis,	  slys	  og	  náttúruhamfarir,	  stríð	  og	  hungur	  og	  

skemmdarverk	  og	  rán.	  Skilgreiningarnar	  eru	  því	  ef	  til	  vill	  of	  þröngar	  og	  mættu	  vera	  í	  víðara	  

samhengi.	   Margir	   eru	   heldur	   ekki	   sammála	   um	   það	   hvað	   flokkast	   undir	   skilgreininguna	  

ofbeldi.	  Ofbeldi	   er	   jafnframt	  ekki	   alltaf	   eins	   sýnilegt	  og	   viljandi	  og	  núverandi	   skilgreiningar	  

gefa	   til	   kynna.	   Kynferðismál,	   kynþátta-‐	   og	   kynjahatur,	   til	   dæmis	   gagnvart	   lituðu	   fólki	   og	  

konum,	   klám,	   misnotkun	   á	   áfengi	   og	   eiturlyfjum	   eru	   einnig	   oft	   algeng	   umræðuefni	   í	  

fjölmiðlum.	  Ofbeldi	  getur	  tengst	  öllum	  þessum	  atriðum	  á	  einhvern	  hátt	  en	  sumir	  myndu	  ef	  til	  

vill	   vilja	   flokka	   þessa	   þætti	   undir	   skilgreininguna	   á	   ofbeldi.	   Í	   ritgerðinni	   var	   ekki	   fjallað	  

sérstaklega	  um	  netið	   vegna	  þess	   að	  þar	   er	   ógrynni	   efnis	   sem	  meðal	   annars	   snýr	   að	  öllum	  

þessum	  þáttum.	  Netið	  eitt	  og	  sér	  er	  efni	  í	  aðra	  ritgerð,	  þar	  sem	  til	  dæmis	  væri	  áhugavert	  að	  

skoða	  rafrænt	  einelti	  sem	  er	  hin	  nýja	  tegund	  eineltis	  og	  er	  orðið	  mjög	  algengt.	  Í	  heimildaleit	  

fyrir	  þessa	  ritgerð	  komst	  ég	  að	  því	  að	  töluvert	  er	  til	  af	  rannsóknum	  um	  þetta	  efni.	  Það	  væri	  

mjög	  áhugavert	  að	  skoða	  þessar	  rannsóknir,	  þar	  sem	  þær	  hafa	  meðal	  annars	  reynt	  að	  sýna	  

hvernig	   ofangreindir	   þættir	   gætu	   til	   dæmis	   haft	   áhrif	   á	   námsárangur,	   líkamsþyngd,	  

líkamsímynd,	  kynhegðun,	  kynheilbrigði,	  viðhorf,	  vímuefnanotkun	  og	  tilfinningar.	  	  

Íslenskir	  fræðimenn	  hafa	  staðið	  sig	  ágætlega	  í	  rannsóknum	  á	  fjölmiðlum.	  Það	  er	  þó	  er	  

athyglisvert	  að	  ekki	  eru	  til	  nýlegar	  heimildir	  um	  tíðni	  ofbeldisfulls	  efnis	   í	   íslensku	  sjónvarpi.	  

Síðast	   var	   gerð	   úttekt	   á	   slíku	   árið	   1996	   fyrir	   Umboðsmann	   barna.	  Með	   auknu	   aðgengi	   að	  

sjónvarpsstöðvum	   og	  meiri	   fjölbreytni	   sjónvarpsstöðva	   væri	   mjög	   áhugavert	   að	   gera	   slíka	  

úttekt	   í	   dag.	   Það	   gæti	   þó	   verið	   erfitt	   að	   gera	   slíka	   úttekt,	   því	   aðgengi	   að	   erlendum	  

sjónvarpsstöðvum	   og	   aðgengi	   að	   efni	   á	   netinu	   er	   svo	   mikið.	   Það	   væri	   samt	   sem	   áður	  

áhugavert	   að	   skoða	   hversu	  mikið	   ofbeldi	   er	   sýnt	   í	   íslensku	   efni	   eða	   skoða	   á	   hvaða	   tímum	  

ofbeldisfullt	  efni	  er	  sýnt	  í	  sjónvarpinu.	  	  

Nauðsynlegt	   er	   að	  halda	   áfram	   rannsóknum	  á	  þessu	  efni	   og	  enn	  nauðsynlegra	  er	   að	  

birta	   og	   opna	   umræður	   í	   samfélaginu	   um	   niðurstöður	   þeirra	   til	   þess	   að	   auka	  

vitundarvakningu	  allra,	  bæði	  um	  það	  hversu	  mikil	   fjölmiðlanotkun	  barna	  og	  unglinga	  er	  og	  

hvað	  slík	  notkun	  og	  það	  efni	  sem	  birtist	  í	  nútíma	  fjölmiðlum	  getur	  haft	  í	  för	  með	  sér.	  

Þær	   rannsóknir	   sem	   farið	   var	   yfir	   í	   þessari	   ritgerð	   sýna	  að	  ofbeldi	   í	   fjölmiðlum	  hefur	  

áhrif	  á	  árásarhneigð	  barna	  og	  unglinga.	  Þess	  má	  geta	  að	  rannsóknirnar	  höfðu	  allar	  miðlungs	  

eða	  frekar	  mikla	  fylgni.	  Eitt	  af	  þeim	  atriðum	  sem	  fræðimenn	  deila	  um	  er	  einmitt	  þessi	  fylgni,	  

að	   hún	   sé	   ekki	   nógu	   mikil	   til	   þess	   að	   sýna	   fram	   á	   áhrif.	   Þess	   vegna	   var	   reynt	   að	   rýna	   í	  

rannsóknir	  með	  áreiðanlegum	  niðurstöðum.	  Fylgni	  segir	  aldrei	  til	  um	  orsakasamband	  en	  ljóst	  

er	  að	  áhrifin	  eru	   til	   staðar.	   Í	   ljósi	  þessara	   rannsókna	  er	  mikilvægt	  að	  koma	  á	   forvörnum	  til	  

þess	  að	  sporna	  við	  neikvæðum	  áhrifum	  ofbeldis	  í	  fjölmiðlum.	  Einnig	  er	  mikilvægt	  að	  upplýsa	  

og	   fræða	   foreldra,	   félagsráðgjafa	   og	   aðra	   sem	   vinna	  með	   börnum	   og	   unglingum,	   sem	   og	  

almenningi	   í	   samfélaginu	   öllu,	   um	   áhrif	   ofbeldis	   í	   fjölmiðlum	   á	   árásarhneigð	   barna	   og	  

unglinga.	  Einnig	  mætti	  virkja	  fjölmiðlana	  til	  markvissari	  forvarna.	  

